
1 Magpabilin ta pagtindog, kong gusto ninyo, samtang atong iduko ang atong mga
ulo alang sa pulong sa mga pag-ampo.

Minahal  nga langitnong Amahan, mapasalamaton kaayo kami niining gabhiona
tungod ning, laing kahigayonan sa among paghidangat ug itanyag kining mahimayaon,
kahibulongang Maayong Balita ni Jesus-Cristo. Nagpasalamat kami Kanimo tungod kay
Siya  nagpabiling  mao  sa  gihapon  kagahapon,  karon,  ug  hangtud  sa  kahangturan.
Nagpasalamat  kami  Kanimo tungod  niining  mga  katawhan  nga  nagakatigum dinhi
niining  matugnaw  nga  panahon  ug  anaa  sa  gihapon  sa  ilang  dakung  pagpaabot,
paggulat, nga adunay butang nga labaw ng ka talagsanon ang ihatag kanamo gikan sa
Dios. Mianhi kami uban niining maong paglaum, Ginoo, sa matag tigum. Nagpasalamat
kami Kanimo tungod sa mga bulohaton usa ka gabii sa wala pa ang katapusan didto sa
tabernaculo. Nagpasalamat kami Kanimo tungod sa bulohaton dinhi sa miaging gabii ug
sa bulohaton karon dinhi sa tabernaculo. Nagpaabot kami karon kung unsay Imong
ihatag kanamo niining gabhiona.

Amahan, nasayud kami nga si bisan kinsa nga makahimo sa pagpalihok sa ilang
mga kamot makahimo pagpakli sa mga panid sa Biblia, apan adunay Usa lamang Kinsa
makahimo Niini  nga buhi ug matuod, ug mao kana Ikaw. Amahan, naglantaw kami
Kanimo sa pagbuhat niana. Panalangini kami sa tanang mga pamaagi. Ang among mga
kasingkasing nangapuno sa kalipay samtang among nakita nga nagkahiduol na ang
takna nga makaatubang na  kami  Kaniya  sa  nawong ug nawong,  ang Bugtong nga
among gihigugma ug nagkinabuhi  niining  mga katuigan.Daghan ang bag-ong mga
kinabig, Ginoo, nga nakahimo. Sa hingsayran nga ang dakung panon, kap-atan o kalim-
an,  ang  pagabautismohan  sa  Imong  Ngalan  ning  buntaga  bunga  sa  bulohaton  sa
miaging gabii. O Dios, kon mahimo ipadayon, among gipangamuyo, hangtud nga ang
matag ginahin nang daan nga binhi sa Dios makakita sa Kahayag sa Maayong Balita ug
muduol sa toril.

Among gipangamuyo mga salipdan Mo kami ning gabhiona sa luyo sa Pulong; sa
likud namo diha sa mga butan sa kalibutan ug pasud-onga kami kang Jesus. Hinaut unta
nga adunay usa ka Bukid sa Pagkausab sa Dagway nga kasinatian dinhi  sa among
taliwala ning gabhiona aron walay laing tawo nga among Makita gawas kang Jesus
lamang. Kini among gipangayo sa Iyang Ngalan, ug alang sa Iyang kahimaraan, ug ang
pagpuluyo sa Iyang Maayong Balita. Amen.Makahimo na kamo sa pagpanglingkud.
2 Akong lisuon kining mayik o kining lamesa, nga magtakilid ug diyutay, kong mayo
ba, aron akong Makita ang pikas ug pikas sa mga katawhan. Maayo siguro nga akong
kuhaon kining micropono dinhi niini. Segi, kadiyut lang.

Nangumusta kami gikan dinhi sa maong awditoryum niining gabhiona, sa among
mga kahigalaan sa Arizona, California, Texas, ug tadlas pa sa Hiniusang Kanasuran
pinaagi  sa  telepono.  Moabot  ki-kini  lukop  sa  kanasuran  (kining  bulohaton  niining
gabghiona) pinaagi sa telepono. Busa masaligon kami nga ang Dios magapanalangin
kanato.

Madungog ba ninyo kananag anaa sa luyo sa - sa awditoryum kanang anaa sa
wala? Segi, kay ilang susihon karon ang kahimanan sa telepono aron tan-awon kung
maayo ba.

3 Malipayaon ba ang tanan niining gabihona? Nakita mo? Aha, maayo kana. Diha
bang dapita? Amen. Nalipay kaayo akong nagtan-aw nga kamong tanan nakalingkud ug
maayo.Ug karon, ugma sa gibii kong a -ang mga katawhan magdungang, anaa usay
maghok-ap sa telepono; ning gabhiona; nagtoo ako nga ang pipila kanila nga anaa diha
sa Tebernaculo.Ug ugma sa buntag ang mga bulohaton dili  na dinhi sa Tabernaculo,
tungod kay a-adunay andamon ang simbahan pinaagi sa pagbutang ug mga bulak alang
sa kasay ugma sa hapon. Ug ilang ibalhin ang a-ang mga bulohaton sa buntag ngadto sa
simbahan ni Igsoong Rudell (usa sa atong mga kaubanan) ug anaa kini sa-nianang dalan

dinhi: sa 62.Gikapahibalo na ba kini? Gikapahibalo na. Ug kong maghuot man didto,
dad-on ta ang uban ug paadtoon sa laing ministro ngadto kang Igsoong Junios Jackson
sa Clarksville. Ang hinungdan nga anha kinisa kang Igsoong Rudell, tungod kay haduol
ra dinhi ug among-maoy among pagtoo nga masayon ra ninyo hikaplagan. Ug among
ipahimutang kini sa lain pang paagi, ug siguroha ang pagkuha dala kanilang tanan nga
magpabautismo ugma, ug nagtoo ako nga aduna pay laing usa ka gatus o duha ang
nahidugang ngadto kanila alang sa pagpabautismo ugma.

Ug karon, ugma sa gabii…

4 Dili ako moangay nga ipahibalo ang bisag unsang butang nga inyong hisgotan nga
magauna sa dili pa panahon, kondili diha lamang sa bulohaton usa pa ka gabii, o usa pa
ka  adlaw,  buot  kong  hisgotan  ang  pulong  nga  nagaingon,  “Kinsa  ba  Kining  si
Mequisedec?” tungod kay mao kini  ang u-usa ka pagtulon-an nga sa akong pagtoo
niining panahona karon kining mga pinadayag nga maoy nahimong pangutana ngadto sa
panahon nga, “Kinsa ba ba kining Tawhana?” Ug nagtoo ako nga ang Dios anaay tubag
kung Kinsa kini Siya. Ang uban miingon nga usa ka laray sa pagkasacerdote; ang uban
miingon nga hari; ang uban … Apan adunay … Samtang anaay pangutana, anaa gayuy
tubag nianang maong pangutana nga maoy husto. Dili mahimo ang pangutana kung una
sa tanan walay tubag.

5 Karon,  masaligon  kita  nga  ang  Dios  mohatag  kanato  ug  panalangin  niining
gabhiona gikan sa Iyang Pulong samtang basahon ta Kini.

Ug adunay inyong…Si Billy nagaingon kanako nga sultihan kamo nga kinahanglan
makigduyog kamog maayo sa mga katawhan nga nagpahigayon dinhi sa kahusay sa
pagpahimutang sa mga sakyanan, ang mga pulis ug uban pa. Ipadayon kini; kay mao
kana ang labing, labing maayo.

Malaumon kami nga makakita sa panahon (tingalig dili magdugay) tingalig kung
among  madala  ang  tolda  dinhi  ngadto  sa  siyudad  ug  ipahimutang  kini  dinhi  niing
dulaanan diin makapabilin ta sa pilila ka mga higayon, tingalig sa tulo o upat ka semana
nga rebaybal, nga magsunodsunod. Apan dinhi, igo lamang kita magkahimamamatay
ang usag usa, ug unya manamilit ug mobalik pag-usab. Apan buot kong moanhi ug
magpabilin ug taas-taas nga biyahi, sa makausa pa, diin makapabilin kamo aron dili na
kamo  maapikhan  sa  usa  ka  gabii  lamang  o  duha,  dondili  pagpabilin  ug  magtuon
maadlaw ug magabii, maadlaw ug magabii, nga magsunodsunod. Tingalig ang uban
mopauli  aron  magpakaon  ug  mga  manok,  gatasan  ang  mga  baka,  ug  mobalik  sa
pagkasunod nga semana ug mopadayon sa bulohaton, Moangay a -ako niana. Tungod
niini ang Ginoo magauban kaninyo.

6 Karon, sa dili pa ako mogikan, tingalig sa Dominggo sa buntag o sa Dominggo sa
gabii, o kaha (usa sa mga bulohaton), nasayud ako nga kamong tanan nagpaabot aron
maminaw sa mensahe sa kamatuoran bahin sa kaminyoon ug panagbulag, diin maoy
usa sa dakung problema ning panahona. Ug akong…Sama ka tinuod sa akong pagtindog
dinhi, nagtoo ako nga ang hustong tubag anaa sa Pulong sa Dios, ug nagtoo ako nga
mao kana ang akong gisaad nga balikan.

Akong gihunahuna, sa hingsayran ko…Sumala sa akong hingbaloan, buot kong
adunay lain pang bulohaton dinhi sa Jeffersonville sa Dominggo sa Pagkabanhaw, ug
atong-alang  sa  bulohaton  sa  pagtagbo  sa  adlaw  ug  dayon  sa  Dominggo  sa
Pagkabanhaw;  amo  ra  kining  ipahibalo  unya  ug  paninguhaon  ang  pagkuha  sa
awditoryum, kon mahimo, o kaha sa laing dapit, alang sa Dominggo-tingali sa Sabado
ug Dominggo. Kinahanglan nga moanhi ako ug dayon mohawa, tungod kay ang panahon
haduol na…Kinhanglan nga susihon ko una kini uban sa akong laraw ug ang usa a—a—
akong pagaadtoan ang mao ang California.  Ug unya human niana, mopadayon ako
ngad-ngadto sa Africa. Busa pakisayud kanunay ug iampo kami.

7 Karon,  niining  gabhiona  buot  kong  dad-on  ko  ang  inyong  pagtagad  niining
gumayng bahin sa Pulong sa Dios nga Makita sa capitulo 4 sa San Lucas-sa capitulo 4 ug
sa bersiculo 16 magsugod kini, si Jesus miingon.

...  Niining  adlawa  karon  kining  Pulonga  natuman  sa  inyong  mga
igdulongog.

Karon, buot kong kuhaon gikan nianang maong panapos kong unsa ka buhi ang
Pulong sa Dios. Karon, atong mahulagway ang mga mekanika, apan nagkinahanglan kini

ug kinabuhi aron kini molihok.Mahimong atong ihulagway kung unsay mga mekanika sa
usa ka makina (awto), apan ang dinamik maoy magpatuyok sa mga ligid aron molihok
ug makadagan.

Karon, si Jesus mibalik sa—sa Nazareth diin didto Siya magtubo. Dinhi niining mga
Kasulatan atong Makita nga sila miingon, “Kami nakadungog kanimo nga nagbuhat ug
ingon niini ug niana didto sa Capernaum; karon pakitaa kami nga buhaton mo kini dinhi
sa kaugalingon mong nasud.”

Si  Jesus  miingon,  “Ang  u-usa  ka  profeta  dili  dungganon  gawas  sa  iyang
kaugalingong nasud.” Ug dayag nalang, nga kung diin ka ngani magtubo ug diin ang
mga katawhan nakaila kanimo. Ug didto nakaangkon Siyag u-usa ka daot nga dungog sa
sinugdan Niya ingon nga natawo nga walay yutan-ong amahan. Ila Siyang ginganlag usa
ka anak sa gawas—kay sa Maria nagsabak na man sa wala pa siya magpakasal kang
Jose. Apan dili kana mao; nahibalo kita nga dili kana mao.
8 Ug dinhi niining maong Kasulatan, nganong nadani ang akong mga mata niini maoy
butang  nahitabo  didto  sa  Phoenix,  Arizona.  Mao  kadto  sa  katapusang  adlaw  sa
bulohaton diin akoy mowali sa konbensiyon sa tanan sa Full Gospel Business Men.Ug sa
maong konbensiyon dihay usa ka bisita nga uban kanamo nga usa ka obispong Katoliko,
kinsa, siya iya sa Chaldean Rites sa Apostoliko Katolikong simbahan, nga mao si Most
Reverend  John  S.  Stanley,  O.S.D.  Siya  maoy Arsobispo  sa  Kaulohan sa  Hiniusang
Kanasuran sa Katolikong simbahan. Mao kini ang iyang kard u—-ug ang iyang pinoy-
anan.

Ug usa siya sa mga bisita sa Christian Business Men, ug nakita ko siya didto usa
niana ka adlaw una sa tanan. Ug samtang nagwali na ako sa Sabado sa gabii, nagtoo
ako nga mao kadto, o sa Sabado sa buntag didto sa pagpamahaw, ug samtang nagsulti
pa a-ako kanunay siyang nagtutok kanako. Naghunahuna ako, nga “Kanang tawhana sa
waly duhaduha supak sa tanan kong gisulti,” Ug, nabibalo ba kamo, maki—makita gayud
ninyo siya; kanunay siyang nagyangoyango, apan wala ako masayud kung unsa gayuy
tinuod nga nagalihok kaniya.

9 Busa sa pagka-Dominggo sa hapon sa dihang misaka na ako aron mowali, maoy
akong teksto ang “Mga Kasakit sa Pagpanganak” diin si Jesus, nagingon nga sama sa
usa ka babaye nga nagbati, nagbati siya aron manganak. Ug gikan didto maoy akong
giwali ang “Mga Kasakit sa Pagpanganak” (ang pagtulon-an), nga giingon didto nga ang
kalibutan nagbati  sa pagpanganak karon. Ang karaan igahikling na aron ang bag-o
mahimugso;  sama  sa  u-usa  kaa  liso  nga  kinahanglang  moagig  pagkadunot  aron
mohatag  ug  usa  ka  bag-ong  kinabuhi.Ug  karon  ang  mga  kasakit,  ang  kasakit  sa
pagpanganak, miigo sa kalibutan niadtong Unang Gubat sa Kalibutan, Nag-antus siya sa
tumang kasakit, tungod kay dihay ilang gas nga makahio ug uban pa nga hapit tibuok
kalibutan matunaw. Ug sa Ikaduhang Gubat sa Kalibutan naigo nga usab siya sa laing
malisud nga kasakit; kay dihay ilang mga dagkung bomba ug usab ang bomba atomika.
Dili na isya makaako sa lain pang pagbati. Pinaagi niining mga misil ug uban pang mga
butan karon, usa pa sa laing gubat ang mgakapaitsa kaniya ngadto sa kawanangan,
tungod kay dinhi niini mganganak siya, ug motungha ang bag-ong kalibutan. Ang Biblia
nag-ingon nga anaa gayud.

Ilalum  sa  matag  mensahe  sa  profeta  ang  Israel  kanunayng  makaangkon  ug
kasakit, tungod kay kning mga profetaha moabot man diha sa eksena human sa mga
magtutudlo sa tiyulohiya ug sa mga kaparian hiusahon ag tanan diha sa dagway sa
kapunonga. Ug kung motungha ang mga profeta diha sa eksena nga may MAO KINI
ANG GIINGON SA GINOO, ilang tay-ogon ang mga kasimbahanan ug makasinati siyag
kasakit sa pagpanganak. Sa katapusan magbati gayud siya hangtud nga mopaingon
ngadto sa pagpanganak ug usa ka Bata sa Maayong Balita nga mao an Pulong Mismo
nga nahimong unod.

10 Sa ingon niini ang iglesia anaa sa pagbati sa kasakit sa pagpanganak na usab alang
pagpahigawas sa Anak—-Anak sa Dios pagbalik  pagusab.  Ang tanan sa atong mga
denominasyon nangadunot na sa ilalum nato. Tungod niini kitang tanan nanagbati sa
pagpanganak. Ug ang usa ka Mensahe nga gikan sa Dios kanunay naghatag sa iglesia
ug mabug-at nga kasakit sa pagpanganak. Apan sa dili madugay manganak siya ug usa
ka pangasawonon nga manganak kang Jesu-Cristo alang sa Iyang Pangasaw-onon.

Ug  unya,  nagtoo  ako  nga  kining  tawhana  misupak  kaayo  kanako,  sa  dihang

mitindog  ako  aron  iwali  kining  mensahea,  akong  giablihan  sa  akong  Biblia  aron
pangitaon ang panid.Ug ang akong asawa bag-o palang mihatag kanako ug bag-ong
Biblia nga Pinaskohan. Ang akong daang Bibilia hapit na magnapulog-lima na ka tuig, ug
hapit na magkawataswatas. Ang mga pahina, sa matag higayon nga ablihan ko kini,
manglupad na kini ug—apan nasayud ako kung asa pangitaa ang matag Kasulatan. Busa
magtuon akog mayo nianang Bibliaha, ug maoy akong gikuha ang bag-o tungod kay ang
usa daw dili sa mayo tan-awon nga dad-on sa simbahan.

11 Ug sa pagsugod ko pag-abli sa San Juan diin didto Makita ang Kasulatan, misugod
ako pagbasa sa capitulo 16, ug ang bersiculo nga akong gipangita wala didto. Busa
nakaingon ako nga “Kahibulongan.” Akong gibalik; sa gihapon wala kini didto.

Ug si Igsoong Jack Moore nga taga Shreveport, Louisiana, usa ka duol kong higala,
didto siya niadto. Giingnan ko, nga “Igsoong Jack, dili ba anaa man kini makita sa San
Juan 16?”

Siya mitubag, nga “Oo.”

Ug kining paring Katoliko mitindog gikan sa iyang gilingkuran, gikan sa dili moubos
sa usa ka gatus ka mga ministro ang nanglingkud didto sa tablado, ug mipaduol kanako,
uban sa iyang sotana ug mga kupo ug mga drus ug uban pa, ug mipaduol kanako; ug
miingon, “Anak ko, pagpabilin. Kay ang Dios nangandam sa paglihok.”

Ug namalandong ako, nga nagaingon “Usa ka obispong Katoliko ang mosulti kanako
niana.”

Siya miingon, “Basaha kini gikan sa akong Libro.”

Ug akong ang gibasa ang Kasulatan gikan sa iyang Libro, ug mikuha sa akong
teksto ug unya mipadayon, sa pagwali sa akong sermon.

Ug human niadto,  sa  natapus ko na,  mitindog siya  sa  ako nang pagkahuman,
“Dihay usa ka butang kinahanglang mahitabo. Human niadto, ang iglesia kinahanglan
nga mogawas gikan sa kagubot nga anaa niini, o kaha kita ang mogula gikan sa mga
kagubot nga anaa sa simbahan. 'Kay sa ingon usa niini o sa lain.

12 Ug sa nagpauli na ako (balik paingon sa Tucson) niadtong gabhiona, ug ang mga
kabataan nanghilak nga nangayog pan, ug mihunong ako aron mopalit ug pan sa usa ka
gamayang tinahan. Ug ang akong asawa miingon, “Bill, wala pa ako sukad malisang sa
tibuok kong kinabuhi nga nagtan-aw kanimo nga nagtindog didto nga nagka-sayupsayup
tungod nianang Bibliaha.” Miingon siya, nga “Wala ka ba kuyawi niini?”

Giingnan ko,  nga “Wala  man.”  Giingnan ko,  “Nahibalo  ako  nga diha  ra  kadto;
lamang wala kadtoy mga pahina. Nasayup kadto sa pagpatik.”

Ug  matud  niya,  “Sa  paghunahuna  nga  akoy  naghatag  kanimo  nianang  Biblia.
Maingon nga ang tanang mga mata sa atua didto diri kanako magtan-aw.”

Ug giingnan ko, “Nan, wala kay mahimo niana. Usa kadto ka wala mahisulat sa
Biblia. ”Matud ko, “Wala nila ikabutang ang pahina niini.”

Unya,  nanaug ako ug gitan-aw kini  pag-usab.  Sama sa  kaayo niini,  apan ang
capitulo 16, sa katapusang bahin—ang bahin niini nga hapit mga tulo ka pulgada gikan
sa ubos, paingon ngadto sa capitulo 17, diha sa pikas bahin kadtong duha ka mga panid
maoy nanagtapot, ug maoy akong nabasa ang capitulo 17 inay nga ang capitulo 16.

“Hinuon,” matud ko, “kadtong tanan maayo man. Anaa kini ing katuyoan.”

13 Ug sama gayud ka tin-aw sa tingog ko nga inyong madungog, usa ka Tingog ang
miabot kanako nga nagaingon, “Misulod Siya sa Nazareth diin didto Siya magtubo ug
misulod sa sinagoga ingon sa iyang nabatan. Ug ang mga pari mihatag Kaniya sa mga
Kasulatan aron pagbasa, ug Iyang gibasa ang Isaias 61. Ug sa human Niya mabasa ang
mga Kasulatan, milingkud Siya, ug gihatag pagbalik ngadto sa pari  ang Biblia,  ang
Basaho, migula ang bililhong mga pulong gikan sa Iyang baba ug Siya miingon, ”Niining
adlawa karon kining bahina sa Kasulatan natuman.“

“Niining adlawa karon kining bahina sa Kasulatan natuman.”

Unsang pagkatukmaa gayud sa Kasulatan. Kong inyo kining hingmatikdan, diha sa
Isaias 61:1-2 diin maoy gibasa sa atong Ginoo: Isaias 61:1-2. Apan sa tungatunga sa
ikaduhang bersicula sa Isaias 61, Siya mihunong diin giingon kini, “Ang Espiritu sa Dios

ania sa ibabaw Nako aron pagpahibalo sa tuig nga kahimuot.” Ug unya mihunong Siya.
Kay ngano man? Ang ubang bahin, aron sa paghukom, dili kni mohaun sa Iyang unang
pag-an, kondili sa Iyang ikaduhang pag-anhi. Tan-awa, dili kini alang niana; giunsa sa
mga Kasulatan ang dili pagkasayup. Hingpit Sila kanunay. Si Jesus mihunong diin ang
Kauslatan mohunong, tungod kay kadto mao ray angayan nga pamatud-an sa Iyang
adlwa.

Karon,  ug  niadtong  unang  pag-anhi…Sa  ikaduhang  pag-anhi  magdala  Siyag
paghukom sa ibabaw sa nawong sa yuta, dili sa nahauna. Kay magmantala pa Siya sa
tuig sa kahimuot.

14 Himatikdi,  nga  ang  Mesiyas  nagtindog  sa  tablado  aron  pagpaila  sa  Iyang
kauglaingon  kauban  sa  Pulong  nga  gisaad  alang  niadtong  panahona.  Unsang  ka
talagsaon-nga ang Mesiyas nagtindog didto sa atubangan sa iglesia. Ug tan-awa kining
bililhon kaayong mga pulong, sa dihang miingon Siya dinhi, “Aron sa pagpahibalo sa tuig
sa kahimuot…”

Ang tuig sa kahimuot, sumala sa atong nahibaw-an tanan ingon nga nagabasa sa
Biblia,  mao  ang  tuig  sa  Tinghugyaw,  sa  diha  nga  ang  tanang  mga  ulipon  ug  mga
binilanggo, maingon nga sila-mga binilanggo, ug kinahanglan nga mohatag silag usa ka
bata aron maoy ibayad sa otang, o kinahanglan nga mohatag silag usa ka bata aron
maoy ibayad sa otang, o kaha usa ka batang babaye aron ibayad sa otang, ug mga
binilanggo o unsang kadugayona ang ilang pagpuyo didto, kung moabot na ang tuig sa
Tinghugyaw, inigtingog na sa trumpeta, ang matag usa kanila molakaw nga gawasnon
na kong gusto silang molakaw nga gawasnon. Gawasnon ka na; dili ka na ulipon.

Apan kong maoy imong pilion nga magpabiling usa ka ulipon, nan pagadad-on ka
ngadto sa templo, nga pasandigon sa haligi sa templo, ug mokuha silag usa ka hulihod
ug bangagan ang imong dalunggan. Ug diha niana moalagad ka na sa imong agalon sa
tanan mong mga adlaw.

15 Unsang kahingpit nga panag-ingnan niini sa Maayong Balita ni Jesus-Cristo. Kung
iwali Kini, ang panahon sa kahimuot ug panahaon sa Kagawan, kang bisan kinsa, bisan
kung  kinsa  ka  man,  kung  unsay  imong  kolor,  kung  hain  ka  mahisakop  nga
denominasyon, kung unsa nang gidugayona nga naulipon ka sa sala, o kung unsay
nahitabo kanimo, makalakaw kang gawasnon kung mabati mo ang -ang trumpeta sa
Maayong Balita sa Dios nga gihuyop. Mahimo ka nang gawasnon.Apan kong talikdan mo
ang  Mensahe  ug  modumili  ka  sa  pagpatalinghog  Niini,  himatikdi,  nga  ang  imong
igdulongog gibangagan na sa usa ka hulihod. Nagpasabot kana, nga imo nang gilatas
ang utlanan tali sa grasya ug paghukom ug dili kana gayud makadungog pa sa Maayong
Balita. Dili ka na gayud moirog pa; mahimo ka nang ulipon sa sistema ikaw sa tanan
mong mga adlaw, kong magdumili ka sa pagpatalinghog sa tuig sa kahimuot.

Karon, ang laing bahin niini,  sumala sa ako nang giingon, dili  na kinahanglang
tubagon, tungod kay kining umalabot nga Mesiyas, nianang panahona, magdala Siya sa
paghukom.

16 Karon, unsaon man niadtong mga tawhana ang pagkapakyas sa pagpakakita kung
Kinsa Siya? Unsaon man nila sa pagkapakyas niini? Unsaon man sa pagkahimo niini
samtang sa tin-aw gipahibalo ug gipakita man kini? Unsaon man nila sa pagkapakyas sa
pagpakakita kung Siya…

Unsang pagka-Sultiha. Pamalandunga kini. “Niining adlawa karon kining bahina sa
Kasulatan natuman sa inyong mga mata.” Kinsa may nagsulti niini? Ang Dios Mismo,
Kinsa maoy maghuhubad sa Iyang kaugalingong Pulong. “Niining adlawa karon kinig
bahina  sa  Kasulatan  natuman.”  Ang  Mesiyas,  Mismo,  nagtindog  sa  atubangan  sa
katinglingban sa katawhan ug mibasa sa pulong nga gikan sa Biblia bahin sa Iyang
kaugalingon,  nga  nagkanayon,  “Niining  adlawa  kining  Kasulatan  natuman,”  ug  sa
gihapon wala sila makakita Niini.

Unsang kamakalilisang nga kahimtang, apan nahitabo man kini? Dayag na lang
sama sa nahitabo ning atong panahon, pinaagi sa pagtoo sa tinawhonong hubad sa
Pulong. Mao kanay hinungdan niini. Kadtong mga magtotoo sa ilang mga adlaw (ang
gipanagtawag nga mga magtotoo) nanagdawat sa mga hubad kung unsay giingon sa
mga kaparian bahin sa Kasulatan. Maoy hinungdan nga si Jesus, kay wala man mahiapil
sa ilang han-ay o sa ilang mga kapunongan, Siya gipalagpot gikan sa ilang pundok.Ug
busa,  wala  nila  Siya  maila  uban kanila,  tungod kay lahi  man Siya  kay kanila.  Ang

Pagkatawo ni Jesu-Cristo talagsaon kaayo nga tungod niana walay usang napakyas nga
kadto mao ang Anak sa Dios, tungod kay Siya maoy hingpit nga giila sa Kasulatan nga
nahisulat bahin Kaniya.Sama nianang paagiha hiilhan ang matag usa ka Cristohanon;
Kung  ang  iyang  kinabuhi  hiilhan  sa  mga  butang  nga  maoy  ginabuhat  sa  usa  ka
Cristohanon.

17 Giunsa Niya ang pagtindog didto ug miingon, “Niining adlawa karon kining bahina
sa Kasulatan natuman sa inyong mga mata”…Unsang pagkainila. Unsang katin-aw, ug
ngani kadtong mga katawhan wala makasabot. Ngano man? Tungod kay maoy ilang
gitan-aw ang hubad sa mga kaparian nga ilang gipaninaw.Ug ang kasaysayan kanunay
ng mobalik sa kaugalingon niini, ug ang Kasulatan adunay duroha Niini ka kahulogan ug
dubli nga pinadayag.

Sama pananglit, sama sa giingon niini diha a Biblia nga “Gikan sa Egipto Akong
gitawag ang Akong Anak (naghisgot kini kang Jesus).” Tan-awa ang tumoy niana kay
Makita nga naghisgot usab kni kang Jacob: mao ra nga Kasulatan. Si Jesus mao ang labi
pang gamhanang Anak. Si Jacob maoy Iyang anak nga Iyang gitawag gikan sa Egipto,
nga mao ang referensiyang Scofield ug ang uban pang mga referensiya nga naghatag
niini, tungod kay mao kana ang Kasulatan nga gihisgotan niini, busa anaay duha ka—ka
tubag niini. Kini anaay tubag kang Jacob nga gitawag ug kang Jesus nga tinawag.

Ug mao man usab kini karon. Tungod kay ania na kita niining kagubot karon, ug
ang mga katawhan nagapakyas sa pagpakakita sa Kamatuoran sa Dios. Ang Dios wala
magkinahanglan kang bisan kinsa nga mohubad sa Iyang Pulong. Siya maoy Iyang
kaugalingong Maghuhubad.

18 Ang Dios miingon sa sinugdan, “Maanaay kahayag,” ug dihay kahayag. Wala na
kadto magkinahanglan ug maghuhubad.

Siya miingon, “Usa ka ulay manamkon,” ug nagsamkon siya. Dili na kinahanglanon
pa ang bisag unsang hubad.

Samtang-ang hubad sa Dios sa Iyang Pulong mahitabo kung kini Iyang paluyohan
ug pamatud-an Kini nga husto. Mao kana ang Iyang hubad, pinaagi sa pagtuman niini.
Mao kana ang hubad sa Sios, kung Iyang tumanon ang Iyang Pulong; Iyang gihubad
Kini kaninyo.

Sama niadtong wala pa gayuy kahayag ug miingon Siya, “Maanaay kahayag,” ug
dihay kahayag; wala na kadto magkinahanglan kang bisan kinsa aron paghubad.Apan
nakaangkon tag tinawhonong mga sistema nga gisagol niini. Ug kung buhaton kana
ninyo, in—inyo kining gipahilayo gikan sa linya. Mao gayud kanang kahimtanga.

19 Apan sa gihapon akong gihunahuna kung unsa gayud ka makapaalinggat niini.
Hunahunaa kini. Ang Mesiyas. Nganong nangapakyas man sila sa pagpakakita Kaniya?
Tungod sa ilang mga pangulo nga angayan untang makaila Kaniya, nga giingon hanas
kaayo sa mga Kasulatan, nga hanas sa pagsabot sa mga Kasulatan, ila na man hinuong
gitamay  kining  Tawhana  ug  miingon,  “Siya  usa  ka  anak  sa  gawas  su-sukad  sa
sinugdan.” Dili kami matoo niana.Daghan nang mga katuigan ang nanglabay nga wala
kami motoo niana; mahimong mangamatay kami kung moingon nga Siya natawo nga
Anak sa usa ka ulay.Ug mahitabo sa umalabot nga ang mga butang nga among nakita
nga ginabuhat ni Jehova karon, ang mga katawhan sa panahon nga umalabot, kong
anaa man, mangamatay tungod sa butang nga among gihisgotan karon. Buhaton gayud
kini ninyo kung moabot na ang marka sa mapintas nga mananap, ug dili na sila tugotan
sa pagwali sa Maayong Balita sama niining paagiha.

Kung moabot na ang kahugpongan sa mga kasimbahanan, nga nagakauyon na
karon alang sa kalibutanong simbahan,  ang imong panghimatuod kinahanglan nga
timbrihan mo uban sa kaugalingon mong kinabuhi alang niini.

20 Kinahanglan  nga  toohan  mo  kini  karon.  Kong  kadtong  mga  kaparian
managpanungha sila nga nagdagmal Kaniya, dili na modagmal Kaniya.

Apan moingon kamo, nga “Kong didto palang unta ako, buhaton ko gayud ang
ingon niini-ug ingon niana.”

Hinuon dili kadto inyong panahon, apan kini maoy inyong panahon. Mao kini ang
panahon.

Moingon kamo, nga “Hinuon, kon dinhi pa lamang Siya…”

Ang Biblia nag-ingon nga Siya mao sa gihapon kagahapon, karon, ug hangtud sa
kahangturan; busa ania Siya karon dinhi. Apan ania Siya karon dinhi…Maingon nga ang
kalibutan naugmad ug nahimong bantugan ug midugang ang kahibalo, Siya ania karon
dinhi sa dagway nga Espiritu, kinsa dili nila mahimong patyon o pagapatyon. Kausa ra
Siya mamatay; dili na Siya mamatay pag-usab. Kinahanglan nga mahimo Siya nga unod
ang Diyos mamatay diha sa unod alang sa sala. Apan niining panahona dili na gayud
Siya mamatay; tungod kay Kini Espiritu Santo na man.

21 Karon, unsaon man nato pag-ingon nga sila may mga butang nga batok Kaniya.
Ang lain pang butang, nga Siya wala moapil sa ilang hut-ong. Sa ingon Makita ninyo,
nga kana mao sa gihapon ang nakapahimo Kaniyang daotang tawo. Dili Siya makahimo
pag-apil sa I-ilang mga kapunongan, wala moapil sa ilang pagkapari, ug wala Siyay
arang mahimo niini. Ug gawas pa nianang tanan, Iyang gipaningkamotan pagguba ang
unsay ilang gitukod.

Miadto Siya sa templo. Ato Siyang ginganlag Tawong malomo; mao man Siya, apan
sa makadaghan atong gilain pagsabot kung unsa ang malomo.Siya maoy Tawo nga
maloloy-on, apan bisan pa niana usahay mapakyas ta sa pagsabot kung unsa kalooy.
Dili  tinawhonong kalooy ang kamaloloy-on,  apan ang kalooy mao ang pagbuhat sa
kabubut-on sa Dios.Miagi Siya sa lanaw sa Betsaida, sa pultahan; diin didto nanaglubog
ang mga tawo, daghan kaayo sila. Ang panon walay tino nga gidaghanon, apan didto
nanaglubog ang panon sa katawhan: mga bakol, buta, piang, ug nangakuyos. Ug sa
kanunay Siya may kalooy sa mga katawhan, ug miadto Siya sa usa ka tawo nga dili
bakul, buta, piang, ni nakuyos. Tingalig anaay sakit sa pagkatawo; tingalig dihay iyang
gamayng kaluyahon nga kulang kulang; diha kini kaniya sulod na sa katloag-walo ka
tuig. Wala kini makasamok kaniya, wala kini makapatay kaniya. Wala siya maglubog sa
banig.

Siya miingon, “Buot ka bang mamaayo?”

Ug ang tawo mitubag, “Walay tawo nga makatuslob kanako ngadto sa tubig, ug sa
moadto na ako, dihadiha, anaa nay laing makauna kanako.” Tan-awa, makalakaw siya;
makakita siya; makaadto siya, apan maluyahon siya.

Ug si Jesus miingon kaniya, “Tindog. Dad-a ang imong higdaanan ug uli sa inyong
balay.” Ug si Jesus gipangutana tungod niana. Tungod niini inyong nahinumduman ang
Kasulatan nga nag-ingon niini…

22 Dili  ikatingala.  Nga  kong  moanhi  Siya  sa  Jeffersonville  niining  gabhiona  ug
magbuhat ug usa ka buhat nga sama niana, mao kini sa gihapon ang ilang isulti bahin
Kaniya.Apan hinumdumi, nga mianhi Siya aron pagbuhat ug usa ka butang: nga mao
ang kabubut-on sa Dios. Karon, Makita kana sa San Juan 5:19; mao kana ang tubag.
Siya miingon, “Sa pagkatinuod, sa pagkatinuod Ako magaingon kaninyo, nga ang Anak
dili mobuhat ug bisan unsa sa Iyang kaugalingon gawas sa Iyang Makita nga gibuhat sa
Amahan, kana maoy pagabuhaton sa Anak.”

Karon,  angayan  unta  nga  makasabot  sila  nga  kadto  maoy  panghimatuod  sa
panagna ni Moises: “Kay ang Ginoo nga inyong Dios magpatindog ug usa ka profeta nga
sama  Kanako.”Inyo  bang  hingmatikdan  nga  sa  nakita  Niya  ang  maong  tawo  Siya
miingon… Si Jesus nasayud nga dugay na siyang nag-antus niadtong kahimtanga sa
daghang mga katuigan. Tan-awa, ingon nga usa ka Profeta, Iyang nakita ang tawo
niadtong kahimtanga, ug miadto didto, nga misinyas ...misuot sa Iyang alagianan diha
sa panon sa katawhan, nga milighot-lighot sa panon hangtud nga Iyang nakita ang
maong tawo.Milabay sa bakul, piang, buta, ug nakuyos, apan Tawo nga puno sa kalooy,
apan ang kalooy mao ang pagbuhat sa kabubut-on sa Dios.

23 Karon, atong Makita Siya, tungod kay wala man Siya moipon kanila; wala Siya
manginlabot sa ilang mga hut-ong; sa ingon nahimo Siyang sinalikway. Wala Siyay
bisag unsang…Labot pa miadto Siya sa templo usa niana ka adlaw. Usa ka tawo misulod
didto  ug  nakita  nga  ang  temploy  sa  Dios  nahugawan  sama  niini  karon.  Sila
nanagpamalit, nanagpamaligya, nanagpangilis ug salapi, ug Iyang gipanglintuwad ang
mga lamesa mikuhag lubid ug gilubid kini ug gipamunalan ang mangingilis ug salapi ug
gipanag-abog sa templo ug mitan-aw kanila uban sa kasuko. Ug miingon, “Nahisulat kini
(Halleluia.), nga ang balay sa Akong Amahan usa ka balayng alampoanan ug gibuhat
ninyo nga langub sa mga tulisan. Ug kamo pinaagi sa inyong mga kalagdaan inyong
gihimo ang mga sugo sa Dios nga walay kapuslanan.”

Oh, mahimo ba sa usa ka pundok nga sama niana ang pagtoo Kaniya? Sa dugay
nang  panahon  sila  mga  baboy  nga  naglunanang  sa  lapok  sa  mga  kapunongan  ug
kagugawan sa adlaw hangtud nga sila nanikig nga iglesia hangtud nga dili na sila mobati
sa kinurogkurog sa gahum sa Dios nga Labing Gamhanan. Mao diay nga ang usa ka
babayend mihikap sa Iyang sapot ug naayo pinaagi niini, ug ang hubog nga sundalo nga
miluwa sa Iyang nawong wala mobati ug gahum. Nag-agad kini kung giunsa mo ang
pagduol Niini, nag-agad kini kung unsay imong gipangita. Kung moadto kag simbahan
nag-agad kini kung unsay imong gipangita.

24 Karon,  atong  nakita  Siya  nga  nagtindog  didto.  Sa  walay  duhaduha  ang  mga
katawhan mipasidaan na Kaniya-mipasidaan-gipasidan-an nang daan sa mga kaparian
ang mga katawhan,  “Karon moanhi  Siya dinhi  sa sunod nga Igpapahulay,  ug kung
himuon niya kadto, ayaw kamo paminaw kaniya. Karon, tingalig mangadto kamo ug
motambong, apan ayaw paminaw kung unsay iyang giingon, tungod kay dili siya sakop
sa atong pundok. Sinalikway Siya. Walay iyang lisensiya; wala man ngani siyay kapu-
moapel sa kapunongan nga iyang gidala. Walay iyang ingon niana.”

“Unsa man siya?”

Usa ka batang layaw mga gipanganak dinhi nga walay amahan diha— sa balay sa
usa ka panday, nga ang inahan nagsabak na kaniya sa wala pa sila makasal, ug misulay
sa paglilong sa mga butang pinaagi sa mga katingalahang butang. Kami nahibalo nga
kung  ang  Mesiyas  moabot  moagi  Siya  sa  alaginan  sa  langit  ug  moadto  sa  among
labawng sacerdote ug moingon, 'Ania na Ako, Cifas.“'

Apan among nakita nga wala Siya magbuhat nianang paagiha, tungod kay wala kini
mahisulat sa Pulong nianang paagiha. Usa kadto ka tinawhonong kalagdaan nga maoy
nagdani kanila sa pagtoo niana.Ang Pulong nag-ingon nga Siya moanhi sa paagi sa
Iyang pag-abot.  Ug ania karon Siya nagtindog, nga nagbasa sa Pulong ug miingon
kanila, “Niining adlawa karon dining bahina sa Kaslatan natuman sa inyong mga mata,”
ug sa gihapon napakyas sila sa pagpakakita Kaniya o sa pag-ila Kaniya, sama sa Iyang
ginabuhat sa tanan nga ubang mga panahon.

25 Si Noe nagsulti usab sa samang butang niadtong adlaw sa iyang pagsulod sa arka
ug ang pultahan gitakpan,  Mahimong ablihan ni  Moises  ang bintana sa  arka,  aron
lantawon ang congregasyon (Hinumdumi, nga ang Dios maoy nagsira sa pultahan.) ug
moingon siya, “Niining adlawa karon kining bahina sa Kasulatan natuman sa inyong mga
mata.” Apan ulahi na kadto alang kanila. Siya miwali sulod sa usa ka gatus ug kaluhaan
ka tuig aron pasudlon sila ngadto sa barko nga iyang gibuhat, nga nagtug-an kanila nga
ang Kasulatan nag-ingon MAO KINI ANG GIINGON SA GINOO nga moulan gayud. Apan
naghulat silag dugay kaayo. Apan sa labing sayon gisulti kadto ni Noe: “Karon, niining
adlawa, ang Kasulatan natuman.”

Si Moises, sa maong adlaw nga ang Haligi nga Kalayo mikunsad sa Bukid sa Sinai
ug misaksi sa iyang pagmatuod, si Moises miingon, “Niining adlawa karon kining bahina
sa Kasulatan natuman.”

Si Moises, nasayud kamo, nga usa ka tawo nga tinawag sa Dios, usa ka profeta. Ug
samtang gitawag siya, ingon nga profeta, nakasinati siya sa usa ka talagsaong butang
aron mahimong profeta. Iyang gikahibalag ang Dios sa nawong ug nawong ug nakigsult
Kaniya. Ug ang lain pang butang, unsay iyang gisulti  mahitabo gayud kay sa ingon
walay motoo kaniya.Busa walay tawo nga magatawag sa iyang kaugalingon ug ingon,
gawas kung nakigsulti siya sa Dios nawong ug nawong didto sa kamingawan, diin iyang
gikakita ang Dios Mismo. Ug ang tanang mga atiesta sa kalibutan dili makasaysay niini
nga halayo kaniya; didto siya niadto, ug nasayud siya nga nahitabo kadto. Ang matag
Cristohanon kinahanglan nga makasinati sa dili pa sila mosultig mga butang bahin sa
pagka-Cristohanon: ang kaugalingon mong kasinatian.

26 Nakigsulti ako sa akong pag-umangkon dili pa lang dugay, usa ka Katoliko, nga
miingon, “Tiyo Bill, ngadto nganhi na ako, bisan diin nga nagapangitag usa ka butang.”
Sa matag gabii, sa wala pa magsugod kining tiguma, naghilak na siya, ug sa panahon sa
kagabhion nagdamgo siyag damgo nga mianhi, midali pagduol sa altar (diin ang wali) ug
misugid nga nakasala siya.

Giingnan ko, nga “Melvin, bisan kung asa ka pa moadto, pila ka simbahan ang
imong gipasakopan, pila ka 'Maghimaya ka Maria ang pangadye-on mo, o pila ka mga
panalangin ang maangkon mo gikan sa mga tawo, kinahanglan nga matawo ka pag-

usab  sa  Espiritu  sa  Dios.  Mao  kini  ang  bugtong  butang  nga  makapatagbaw  sa
kasingkasing sa tawo.”

Nasayud a—ako nga adunay ilang giilis karon sa pagpakatwo pag-usab, igo kalang
molamano sa magwawali ug isulat ang imong ngalan sa libro. Apan, mga higala, usa
kana ka tawhonong paagi. Dili kana mao ang Kamatuoran sa Bibilia. Kong kana mao,
ang Buhat sa mga apostoles diha sa capitulo 2 mahimong basahon nga ingon niini: “Sa
pag-abot na sa adlaw sa Pentecostes, ang pastor milakaw ug milamano sa mga kamot
sa katawhan.” .

Apan  giingon  kini:  “Ug  sa  pag-abot  na  sa  adlaw sa  Pentecostes  (sa  adlaw sa
inaurasyon sa simbhan), miabot ang usa ka tingog gikan sa langit sama sa haguros, sa
makusog nga hangin, ug kini mipuno sa tibuok balay diin sila nanagkatigum.”

Ingon niana ang paghiabot sa Espiritu Santo sa unang higayon; ingon niana ang
pag-abot Niini sa tanang apanhon sukad niadtong panahona. Siya mao ang dios ug wala
mausab.

Karon, nakapangdol kini sa mga katawhan, Sila miingon, nga “Alang lang kadto sa
laing adlaw.”

27 Tan-awa, Siya mao sa gihapon kagahapon, karon, ug hangtud sa kahangturan. Sa
matag higayon nga ang iglesia makadawat sa Espiritu Santo, moabot Kini kanunay sama
sa Iyang gibuhat sa unang gigayon, ubos sa mao rang lagda: Mga Buhat 2:38, wala
gayud mausab; ni pagausbon.

Sama sa reseta sa usa ka doctor alang sa sakit, iyang isulat ang reset alang sa
sakit  (buhaton  kini  sa  doctor),  ug  dad-on  kini  sa  mini  nga  boteka,  ug  iya  kining
butangan ug subrang tambal niini,  mahuyang ra kaayo ug dili  kini  makaayo. Iyang
gibutangan kini ug daghang makahilo, makapatay kini kaninyo. Kinahanglan nga sulaton
kini sumala sa doctor.

Ug ang lagda sa doctor kung unsaon pagdawat sa Espiritu Santo gihatag kanato ni
Dr.  Simon  Pedro  sa  adlaw  sa  Pentecostes.  Akong  ihatag  kaninyo  ang  reseta:
“Maghinulsol ang matag usa kaninyo ug magpabautismo sa Ngalan ni Jesu-Cristo alang
kapasayloan sa mga sala, ug madawat ninyo ang gasa sa Espiritu Santo, kay ang reseta
alang kanila nga atua sa halayo ng pagtawgon sa Ginoo nga atong Dios.” Mao kana ang
walay katapusang lagda.
28 Si Moises nakaangkon niining maong kasinatian. Milugsong siya ngadto sa lungsod
ug misugod sa pagsugilon sa mga katawhan, nga nagaingon “Nakita ko ang Haligi nga
Kalayo. Didto Kadto sa nagdilaab nga kahoy, ug giingnan Niya ako nga pasultihan kamo,
nga ”AKO MAO MAN AKO.  'Lumogsong ka;  kay  Ako magauban kanimo.  Dad-a  ang
sungkod diha sa imong kamot ug kupti  kini  paingon sa Egipto;  bisan unsay imong
pangayoon, kini pagabuhaton.“'

Tan-awa, tingalig ang ubang mga pari miingon, nga “Binuang.”

Ug sa  nakita  nila  ang matuod nga kalig-onan niini-nga nahitabo,  wala  na  sila
makapaabot pa niini. Ilang naila nga siya gipadala gayud sa Dios.

Ug  kung  si  Moises  miingon  nga  nakita  niya  ug  nanghimatuod  niini  nga  maoy
kamatuoran,  ang  Dios  obligado,  kon  kadto  mao  ang  kamatuoran,  aron  ipaila  ug
pamatud-an nga kadtong pulong sa tawo tinuod. Tinuod kana.

Kong si Jesus mitindog didto ug mibasa niadtong adlawa, “Niining adlawa karon
kining Pulonga natuman diha kaninyo,” ang Dios obligado gayud nga tumanon kadtong
maong Pulong.

Ania kita karon nagtindog niining gabhiona ug miingon nga si Jesu-Cristo mao sa
gihapon  kagahapon,  karon,  ug  hangtud  sa  kahangturan.  Ang  Dios  obligado  nga
pamatud-an kana nga tinuod, tungod kay mao Kini ang Iyang Pulong. Karon, unsa may
gibuhat niini? Nagkinahanglan kinig pagtoo ug pagsalig Kaniya,  nagkinahanglan ug
pagtoo ug pagsalig sa Iyang Pulong nga Kini mao ang Kamatuoran.

29 Himatikdi kung unsay nahitabo sa dihang gipagawas ni Moises ang mga anak silang
tanan nga mikuyog kaniya. Kadtong wala mokuyog nagpabilin sa Egipto, apan kadtong
mikuyog  kang  Moises,  sa  dihang  milatas  sila  sa  Dagat  nga  Mapula  ug  miadto  sa
kamingawan,  ang Dios  nanaug didto  sa  Bukid  sa  Sinai.  Kadtong Haligi  nga Kalayo
midilaab sa tibuok bukid ug ang usa ka Tingog misulti gikan didto, ug ang Dios mihatag

sa Napulo ka Sugo.Si Moises miadto didto sa mga katawhan ug miingon, “Niining adlawa
karon kining bahina sa Kasulatan nga akong giingon kaninyo nga ang Dios nagpakita
kanako didto sa nagdilaab nga kahoy diha sa Haligi nga Kalayo, ug Siya miingon, ”Kining
tanan…Kini mao ang ilhanan. Dad-on mo ang katawhan dinhi niini pag-usab dinhi niining
dapita.' Ug anaa diha ang Dios sa mao rang Haligi nga Kalayo sumala sa akong giingon
kaninyo  nga  anaa  Siya,  diha  nianang  bukira.  Niining  adlawa  karon  kining  maong
panagna natuman. Ania Siya karon aron pagpamatuod nga ang mga butang nga gisulti
ko Tinuod.“

Dios hatagi pa kamig mga tawo nga sama niana, kanang matinud-anon ug buotan
ug mosulti sa Kamatuoran, nga ang Labing Gamhanang Dios mopaluyo nga ang Iyang
Pulong nagpabiling Tinuod. Nagpabilin Siyang mao sa gihapon kagahapon, karon, ug
hangtud sa  kahangturan.  Nganong dili  man kini  Niya  mabuhat?  Nagsaad Siya  nga
buhaton kini.

30 Si Josue mahimong miingon sa mao gihapon, niadtong adlaw sa iyang paghibalik sa
Kades-Barnea diin sila mipanaw ug halayo kaayo sa kamingawan. Nagduhaduha sila sa
yuta  ingon  nga  usa  ka  matang  sa  yuta  nga  giingon  sa  Dios  nga  mao kadto,  apan
gisultihan sila sa Dios nga usa kadto ka maayong yuta; nagpaagay kadto sa gatas ug
dugos. Ug si Josue ug si Caleb mao ray bugtong mitoo niini kay kanilang napulo nga
nahibilin. Sa ilang paghibalik nagdala silag kalig-onan; nakadala silag binulig nga mga
obas nga igo gayud madaug sa duha ka mga tawong kusgan.

Si Josue ug si Caleb mitindog didto ug miingon, “Niining adlawa karon kining bahina
sa Kasulatan natuman.  Aniay kalig-onon nga kadto  usa ka maayong yuta.”  Siguro
gayud. Ngano man? Anaay kalig-onan nga usa kini ka maayong yuta. Hain man kamo
makakuhag butang nga sama niana didto sa Egiptio?“ Walay ingon nianang dapita. ”
Apan niining adlawa karon kining bahina sa Kasulatan natuman.“

Mahimong gisulti niya ang mga butang—sama sa iyang pagpanagna ug miingon
nga ang mga paril  sa Jericho mangapukan human sila  momartsa niini  makapito ka
higayon—pito ka adlaw, pito ka higayon matag adlaw. Ug sa mimartsa sila paglibot sa
katapusang higayon, ang mga paril nahugno. Si Josue mitindog ug miingon, “Niining
adlawa  karon,  ang  Labawang  Kapitan  sa  panon  sa  Ginoo  nga  misulti  kanako  sa
milabayng mga semana nga mahitabo nga sama niini,  niining adlawa karon kining
Kasulatan natuman. Anaa karon ang paril napukan diha sa yuta. Dali. Kuhaon ta kini;
kay ato kini.” Niining adlawa karon kining bahina sa Kasulatan natuman.

Unsa ka kahibulongan, ang tawo sa Dios mibarug sa mga butang nga tinuod!

31 Ang Israel, didto sa suba sa dihang nakuha nila ang yuta, miadto niini. Giunsa man
nila pagbuhat? Mao kadto ang bulan sa Abril; ang lunop nagsingabot, tungod kay ang
mga yelo nangatunaw na man didto sa Judaea. Oh, unsang ka kabus nga heneral ang
ingon niana nga dad-on sa Dios ang Iyang katawhan didto nianang bulan sa Abril diin
ang Jordan motubo pa kay kung unsa kini kaniadto.

Usahay… Mahimong mohunong ako dinhi kung may panahon pa ko aron paghatag
kaninyong gamayng pagpasabot. Usahay anaa ka diha naglingkud nga may cancer;
tingalig anaa ka diha naglingkud nga may balatian. Maghunahuna ka, “Nganong, ako
ingon nga usa ka Cristohanon ania man niining kahimtanga? Nganong ingon man ako
niini kon Cristohanon pa ako?”

Usahay itugot sa Dios nga mongitngit ang mga butang nga dili ka makakita, sa
palibot, bisan asa, ug kung moanha Siya ug mohatag ug paagi niini pinaagi kanimo,
aron makaingon ka, “Niining adlawa karon kining bahina sa Kasulatan natuman, sumala
sa Iyang gisaad nga pagabuhaton.”

32 Iyang  gitugotan  nga  ang  mga  batang  Hebeohanon  magalakaw  sa  hudno  nga
kalayo.  Sila  miingon,  “Ang among Dios  makahimo sa pagpahigawas kanamo gikan
niining hudno nga kalayo, apan bisan pa niana, dili gayud kami moyukbo sa iyong dios-
dios.” Sa dihang migawas na sila didto nga nanimahog baho sa kalayo-wala diay, sila,
manimaho ug kalayo, mao nga nakaingon sila, “Niining adlawa karon kining bahina sa
Kasulatan natuman.”

Sa pagpakagawas ni Daniel gikan sa langub sa mga leon, misulti siya sa samang
butang.

Si Juan Bautista, sa paghilabay sa upat ka gatus ka mga katuigan sa simbahanong

pagpanudlo…Maoy hinungdan nga ang simbahan nanagkagubot niadtong panahona. Sa
dihang mitungha siya didto sa kamingawan, sa Jordan, mitindog siya didto sa pangpang,
sumala sa iyong gibuhat, ug miingon, “Niining adlawa karon kining bahina sa Kasulatan
(Isaias 40) natuman.”

33 Maayo nga mohunong ako dinhi aron sultihan ko kamo kung unsay gisulti niadtong
tigulang pari kanako. Siya miingon, “Anak, wala mo gayud matapus kanang mensahea.”

Giingnan ko, nga “Nagpadayon pa.”

Siya mitubag, “Ang imo bang gipasabot nga silang mga Pentecostal wala makakita
niana?”

Gitubag ko nga, “Wala.”

Siya miingon, “Hingsabtan ko na kini.” Ug ang paring Katoliko usab. Siya miingon,
“Nganong wala mo man ipadayon?”

Giingnan ko, nga “Nagpadayon.”

Siya mitubag, nga “Himaya sa Dios, nakasabot na ko niini.”

Ug niadtong higayona ang Espiritu Santo mikunsad sa iyang igsoong babaye nga
didto mitambong sa tigum, ug mitindog siya ug misultig laing pinulongan ug mihatag sa
hubad sa mga butang nga among gihisgotan sa pari ug ako didto sa tablado. Ang tibuok
simbahan, ang tibuok dapit mingulob. Ug kini mipadayon hangtud sa konbensiyon ni
Oral Roberts sa miaging semana, o usa ka semana sa wala pa ang katapusang semana,
ug  maoy  gipanagsultihan  didto  sa  konbensiyon.  Kung  giunsa  niadtong  pari  nga
mitambong ang…Didto gipadayag sa Espiritu Santo pinaagi sa usa ka babaye (nga iyang
igsoong babaye, nagtoo ako nga mao kadto) kung unsay nahitabo didto sa tablado ug
gipadayag ang butang nga among gililong.

Ang takna nga diin ania kita, niining adlawa kining bahina sa Kasulatan natuman.
Niining adlawa karon ang kahayag sa kagabhion nahiabot na, ug nangapakyas ta sa
pagpakakita niini.

34 Himatikdi,  nga  si  Juan  miingon,  “Niining  adlawa,  ako  mao  ang  tingog  nga
nagsinggit sa kamingawan, sumala sa giingon ni profeta Isaias. Andama ninyo ang dalan
sa Ginoo.”

Wala sila makasabot kaniya; ug miingon, “Oh, ikaw ba si Jesus?”— “ikaw mao ang
Cristo,” diay. Siya mitubag, nga nagaingon “Ako dili mao ang Cristo.”

Siya miingon, “Ako dili takus sa pagtangtang sa Iyang sandalyas.” Apan miingon
siya, “Anaa na Siya sa inyong taliwala.” Tungod kay nakasiguro man siya nga anaa Siya
diha. Siya moabot sa iyang adlaw tungod kay ang Dios nag-ingon kaniya nga siya maoy
magpaila sa Mesiyas.

Usa niana ka adlaw usa ka Tawo ang miabot nga naglakaw didto, ug iyang nakita
ang u—usa ka Kahayag diha sa ibabaw Niya (usa ka Ilhanan), ug misinggit siya, “Tan-
awa, ang Cordero sa Dios. Niining adlawa karon kining bahina sa Kasulatan natuman sa
inyong taliwala.”

Tukma gayud,

35 niadtong adlaw sa Pentecostes, si Pedro mitindog ug mikutlo sa Kasulatan ni Joel 2:
28,  samtang  ilang  gipangataw-an  kadtong  mga  katawhan.  Dili  sila  makasulti  sa
kaugalingon nilang pinulongan; nanagkayuring sila. Ang Biblia nag-ingon, “Mga dila nga
daw kalayo.” Ang “Kloben” mao ang “nanagkabahinbahin nga mga dila,” walay gikasulti,
igo lamang magkayuring, nagdudalagan sama sa tawong hubog.

Ug silang tanan miingon, “Kining mga tawhana nangahubog; tan-awa sila. Tan-awa
kung unsay ilang ginabuhat, kung naunsa kanag mga babaye ug lalake…Nagkagubot
sila,” miingon nga kanang panon sa mga relihiyoso niadtong adlawa.

Si Pedro mitindog sa ilang taliwala, ug miingon, “Mga kaigsoon, kamong tanan nga
nagpuyo sa Jerusalem ug kamong taga Judaea, angay ninyong mahibaloan nga kini sila
wala mahubog sumala sa inyong pagdahum, sa nakita ninyo nga ikasiyam pa lamang
ang takna sa buntag, apan mao kini ang unsay giingon pinaagi sa profeta nga si Joel:'Ug
mahitabo sa katapusang mga adlaw, nga igabubo Ko ang Akong Espiritu sa tanang
unod.' Nining adlawa karon kining bahina sa Kasulatan natuman.” Husto gayud.

36 Si Luther miabot sa tukmang panahon. Si Wesley miabot sa tukmang panahon. Ang
Pentecostal miabot sa tukmang panahon. Walay kaguliyang.

Karon, hangyoon ko kamo sa pagpamalandong sa panahon ug sa takna nga diin
ania kita uban sa gisaad nga Pulong alang niining adlawa. Kong kaniadto sa ubang nga
panahon miingon ang mga tawo, “Niining adlawa kinig Kasulatan…Niining adlawa kining
Kasulatan…”nan kumosta naman ang Kasulatan alang niining adlawa? Unsa may gisaad
alang ginning adlawa? Hain na man kita karon? Unsa nang taknaa ang atong gipuy-an,
samtang ang taknaan mihagtik, ang siyentificanhong taknaan, tulo nalang ka gutlo sa
dili pa magtungang gabii?

Ang kalibutan nalisang na; ang iglesia nagpauraray sa pagpangadunot. Wala nay
bisan kinsa nga nasayud kung unsa nay gibarugan. Unsang taknaa na man sa adlaw
kini? Unsa na man ang Kasulatan alang niining adlawa?

Ang kahimtang iglesia—ang kahimtang sa iglesia ning panahona…

37 Dinhi sa kalibutan, ang mga politika, ang sistema sa atong kalibutan dunot na. Dili
ako usa ka politico; kondili Cristohanon ako, apan wala akoy kalabotan bahin sa mga
politika, apan buot ko lang hisgotan nga sila mga dunot na sa luyog-luyo.

Kausa lang ako mobotar; diha kang Cristo. Kinahanglan nga modaug ako. Ang
yawa mibuto batok kanako, ug si Cristo mibuto dapig kanako. Nag-agad ra kini kung
kinsay akong gibutohan. Malipayon ako nga Siya maoy akong gibutohan. Pasagdi ang
kalibutan sa pagsulti kung unsay ilang gusto; kay sa gihapon ako nagtoo nga Siya mao
sa gihapon kagahapon, karon, ug hangtud sa kahangturan. Iya kining pamatud-an. Iya
gayud kining pagabuhaton. Tinuod gayud.

Ang pagdagsang sa mga salaod, ang pagdaghan sa mga ligoy… Tan-awa ang atong
nasud, kaniadto maoy bulak sa kalibutan. Ang atong dakung demokrasya natawo kanhi
didto ug—ang Pagpahayag sa Kaugalingnan gitiman-an, ug nakabaton tag demokrasya,
ug ang atong mga bantugang mga ginikanan ug ang mga butang nga ilang ginabuhat.
Nakabaton tag usa ka bantugang nasud; apan nagkaanam na siya karon pagkadunot ug
nagakahugno ug nahuyang ug wala nay kusog, ug gipangbuhisan ang mga tawo aron
makatigum ug salapi aron ipadala sa ubang nasud aron ibayad sa panaghigaalaay sa
atong mga kaaway. Ila kining gibalik sa atong mga nawong. Unang gubat sa kalibutan,
ikaduhang gubat sa kalibutan, ug sa gihapon nagpaingon ta ngadto sa lain pang ikatulo.
Tinuod gayud.  Ang politika nagakadunot na,  nahugno na,  nadunot na ubos,  tukma
gayud ang giignon sa Mateo 24 nga mahitabo kini: “Ang nasud batok nasud, gingharian
batok gingharian.” Tanan kining mga butanga magakahitabo gayud. Pamalandungon ta
kini karon.

Segi.

38 Himatikdi ang lain pa: ang pag-uswag sa siyentificanhong kahibalo. Karon, usa
niana ka higayon…Ang akong lolo kung mobista sa akong lola pinaagi sa balsa. Karon
pinaagi sa jet plane kon sa alagianan paingon ngadto sa kawanangan. Talagsaon kini.
Unsay…Kinsay nag-ingon niini? Sa Daniel 12:4 nag-ingon nga ang kaalam mag-uswag sa
katapusang  mga  adlaw.  Nakita  ta  ang  takna  diin  ania  kita.  Himatikdi  karon  ang
kahimtang sa kalibutan, ang kahimtang sa siyensiya.

Ug himatikdi  usab karon ang sistema sa atong edukasyon; ayawng sulayi  ang
paglimud niini; aniay akong kinutlo nga balita: nga nagtudlo ug pagpakighilwas sa atong
simbahan—sa atong tulonghaan sa mga batan-ong mga tinun-an nga maghilawasay ang
usag usa aron makita kung magkauyon ba sila dinhi sa kalibutan. Oo, sir.

Kumosta na man ang atong kaparian? Niining gabhiona aniay akong kinutlo gikan
sa mantalaan sa Los Angeles, California, diin ang daghang ministro anaa (Baptist ug
Presbyterian nga mga ministro) midala ug daghang mga ulagon nga nangaanad sa
pagkaulaon, sila miingon nga ilang gipaningkamotan ang pagdani kanila ngadto sa Dios,
diin mao kanay usa ka tunglo niining panahona: Sodomanhon. Ug bisan ngani  ang
balaod midakup man kanila.
39 Karon, hain na man kita? Ang tibuok natong sistema nangadunot na sila nga ubos
kanato. Nakita ko ang pagdagsang sa mga bayot dinhi sa Hiniusang Kanasuran ang pag-
uswag sa kaluhaan o katloan ka porsento sa miaging tuig. Hunahunaa kana: lalake sa
lalake nanag-iponay, sama gayud sa ilang gibuhat didto sa Sodoma.

Ang pagdagsang sa mga kremin, ang pagkaligoy, unsa nang taknaa kita karon?

Niining adlawa karon kining Pulong sa profesiya natuman.

Ang relihiyosong kalibutan, ang simbahan mismo, ang iglesia, ang tinawag nga
iglesia  (nga  atong ginganlan  nga  tinawag nga iglesia),  sa  katapusang panahon sa
iglesia,  ang panahon sa iglesia nga Pentecostal,  hain na man kini? Anaa na kini  sa
Laodicea sumala sa giingon sa Kasulatan.

Karon ila nang gipaubos ang mga kalagdaan. Ang ilang mga kababayen-an hapit na
maghukas; ang ilang mga kalalaken-an…Usa kini ka butang nga makalilisang. Ang uban
kanila minyo katulo o kaupat ka higayon, mga sakop sa deyakono ug uban pa. Ilang
gitugotan  ug  midala  sa  pagpangadunot,  tungod  kay  mopili  silag  magtatambag  ug
mikuha sa dapit uban sa kalibutan.Ug karon anaa nay ilang maayong mga simbahan nga
wala  nila  maangkon sukad.  Mga dapit  nga ang usa kanila  mitukod ug kalim-an ka
milyones  ka  dolyar  nga  awditoryum:  kalim-an  ka  milyon  ka  dolyares:  Ang  mga
Pentecostal  nga  kanhi  diha  sa  mga  kanto  sa  milabyng  kalim-ag-lima  ka  tuig  ang
managtugtog ug gamayng tambol.Miingon, nga “Kami…tungod kay…” Ang Kasulatan
nag-ingon diha sa Pinadayag 3 nga ikaw dato. Miingon, nga “Ako dato; naglingkud ako
ingon nga usa ka rayna; walay nakulang kanako.” “Sa walay pagkasayud nga ikaw alaot,
makalolooy, kabus, hubo, buta, ug wala mahibalo niini.”Niining adlawa karon kining
bahina sa Kasulatan natuman sa inyong mga mata. Amen.

Ang “Amen” nagpasabot nga “mahitabo unta.” Wala ako mismo mouyon, apan ang
akong gipasabot mao nga kini  maoy tinuod. Niining adlawa karon kining bahina sa
Kasulatan natuman.

40 Ang iglesiang Pentecostal  anaa na sa kahimtang nga Laodicea. Oh, sa gihapon
molukso pa sila ug mosinggit ug magapadayon samtang anaa pay sunata. Ug mohunong
na ang musika, o ang tugtog sa musika nga gitugtog sa kadaghanan ug gitawag kini nga
Cristohanon, ug kung hunongon na, ang tanang himaya mangawala.

Kon ugaling tinuod man kadto nga pagdayeg sa Dios, walay arang taghoy ug igong
gahum dinhi sa kalibutan nga makapahunong niini. Kung kini gikan man gayud sa Dios,
dili  na  kinahanglan  pa  ang  musika  nga  tugtogon;  ang  Espiritu  sa  Dios  maoy
gikinahanglan  niini  nga  mokunsad,  kay  maoy  mobuhat  niini.Ug  dugay  na  nilang
hingkalimtan kini, tungod kay ila mang gipakadaku ang gasa sa Espiritu Santo, nga
maoy pasiunang kalig-onan mao ang pagsultig mga dila; ug nakadungog akog mga
yawa ug mga espiritista nga misultig mga dila.

Ang Espiritu Santo mao ang Pulong sa Dios diha sa sulod ninyo nga nagpaila sa
iyang kaugalingon pinaagi sa pagdawat nianang Pulonga. Gawas niana dili sa Espiritu
Santo. Kong kini moingon nga sa Espiritu Santo kini ug unya ilimud ang usa ka pulong
nianang Bibliaha, nan dili kini mahimong Espiritu Santo. Mao kana ang kalig-onan kung
motoo ka ba o dili.

41 Himatikdi ang lain pang dakung ilhanan. Ang mga Judio anaa na sa ilang yutang
natawhan, sa ilang kaugalingong nasud, sa ilang kaugalingong salapi, usa ka sakop sa
Hiniusang mga Kanasuran; anaa silay kaugalingong kasundalohan, anaa kanila ang
tanan. Anaa na sila sa ilang kaugalingong nasud sumala sa giingon ni Jesus, “Ton-i ang
sambingay sa kahoyng igira.” Kay anaa na sila, nahibalik na sa ilang nasud. Niining
adlawa karon kining bahina sa Kasulatan natuman.

Ang mga Judio anaa na sa kaugalingon nilang nasud, niining adlawa karon kining
bahina sa Kasulatan natuman. Sa panahon sa iglesia sa Laodicea, niining adlawa karon
kining bahina sa Kasulatan (Mateo 24) natuman.

Ang kalibutan anaa na sa pagpangadunot (ang tibuok butang), nasud batok nasud,
mga linog sa nagkalainlaing dapit, dagkung mga alimpulos mihapak, mitay-og sa mga
kanasuran ug uban pa, dagkung mga katalagman sa mga dapit: niining adlawa karon
kining bahina sa Kasulatan natuman.

42 Karon, atong Makita ang kahimtang sa kalibutan. Atong Makita ang iglesiang dili
tinuod—kasarangan—kasarangan—organisasyon, mga denominasyon, Makita nato kung
hain na sila. Atong Makita kung hain na ang mga nasud. Ug atong makita nga niining
adlawa karon dining mga saad natuman.Karon!  Apan niining adlawa karon adunay
moabot nga labi pang maayo, ang Harianong Kaliwat ni Abraham. Kana mahitabo gayud
kung unsay mahitabo, mao ang Harianong Pangasaw-onon alang sa Harianong gisaad
nga Anak. Sumala sa akong gisulti sa miaging gabii, dili kini usa ka natural nga kaliwat;

usa kini ka espirituhanong Kaliwat. Anaa gayuy motungha nga usa ka espirituhanong
Pangasaw-onon, nga mao ang harianong Kaliwat sa harianong pagtoo sa Harianong
Anak ni Abraham. Siya moabot sa eksena sa katapusang mga adlaw, ug ang takna ug
ang dapit mao ang gisaad nga gihatag Kaniya.Sumala sa Malaquias 4 (usa ka Kasulatan)
anaay motungha nga usa ka Mensahe nga motay-og sa mga kasingkasing sa katawhan
balik pag-usab ngadto sa apostolikanhong mga amahan.

Anaay motungha nga usa diha sa eksena diha sa gahum ni Elias, mao kana ang
motungha sa eksena; usa ka tawo sa kamingawan ang motungha ug anaay usa ka
Mensahe nga mogula balik pag-usa ngadto sa Pulong. Mao kana ang takna diin ania kita.

43 Nan pamalandunga. Karon, pangutan-on ko kamo niining taknaa, kamong taga
dinhi sa Jeffersonville, sa 1933 ang kahibulongang Kahayag nga mikunsad didto sa suba
niadtong  adlaw  sa  akong  pagbautismo  sa  lima  ka  gatus  sa  Ngalan  ni  Jesu-Cristo
(nagpanuigon pa akog kaluhaag-lima), kung unsay giingon Niini, Jeffersonville? Unsa
man kadtong didto  sa  ubos sa  Kalsadang Tuboran,  sa  dihang ang “Courier  Jurnal”
(nagtoo ako nga ang “Louisville Herald” kadto) ang naghimog balita, ug nakaabot kini
ngadto  sa  Associate  Press,  ngadto  sa  Cnada.  Gikutlo  kini  ni  Dr.  Lee Vayle  diha sa
mantalaan didto sa Canada sa 1933.

Sa  dihang nagbautismo ako  sa  ikanapulog-pito  ka  tawo,  usa  ka  Kahayag ang
nanaug gikan sa langit, usa ka kahayag diha sa ibabaw sama sa usa ka bitoon nga
nagulog gikan sa langit. Usa ka Tingog ang miingon, “Maingon nga si Juan Bautista
gipadala aron pag-andam sa u nang pag-anhi ni Cristo, ang imong Mensahe maoy mag-
una sa Iyang ikaduhang pagbalik sa tibuok kalibutan.” Niining adlawa karon kining
bahina sa Kasulatan natuman. Salamat Kanimo, Ginoo.
44 Salamat Kanimo, Ginoo.

Niining adlawa…Nagsaad ang Dios niini. Unsay nahitabo? Niining adlawa karon Kini
mikaylap sa tibuok kalibutan.Ug sa mikanaug ang Dios didto ug miingon nga (niadtong
bata pa ako) didto sa nagdilaab nga kahoy o sa usa ka kahoy didto nga nagkalayo sa
Haligi nga Kalayo—dinhi sa Wathen sa Utica Pike, samtang nagdala akog tubig pauli
ngadto sa payag ubos sa kahayag sa bulan. Nahibalo na kamo sa kamatuoran niini.

Siya miingon, “Ayaw pagtabako, o pag-inum, ni hugawan ang imong lawas, tungod
kay anaay bulohaton nga imong pagabuhaton kung daku ka na.

“Akong gipamatuod kana ingon nga tinuod nga nakita ko kini. Ug ang Dios, sama
sa Iyang gibuhat kang Moises, nga misulti sa atubangan sa katawhan ug miingon, ”Kini
mao ang kamatuoran.“ Niining adlawa karon kining bahina sa Kasulatan natuman sa
atong taliwala.

Tan-awa kung unsay Iyang giingon bahin sa pagpang-ila ug kung giunsa niinin
pagkahitabo, gikan sa pagpamandong sa kamot kanila ngadto sa pag-ila sa gililong sa
kasingkasing.  Niining  adlawa karon  kining  bahina  sa  Kasulatan  natuman sa  atong
panan-aw, kining mga saad nga gihimo.

45 kining mga saad nga gihimo.

Himatikdi, nga tanan kong mga gisaad gipaluyohan ug nangatuman pinaagi sa Dios
nga nagsaad.  Tan-awa,  ang gibitay  didto  sa  Washington,  D.C.  ning gabhiona,  ang
gulagway sa Manolunda sa Ginoo.Samtang si George J. Lacy, ang pangulo sa F.B.I. sa
marka sa mga kamot ug mga dokumento alang sa Kagamhanan sa Hiniusang mga
Kanasuran, misusi niini gikan sa Houston, Texas, ug miingon, “Kini mao ray bugtong
kahibulongang Linalang nga nakuhaag hulagway sa tibuok kalibutan.” Angay siyang
mahibalo, nga siya maoy labing hawod niana sa kalibutan bahin niini.

Himatikdi, nga anaa Kini gibitay ingon nga Kamatuoran, mao ra nga Haligi nga
Kalayo ang nagmando sa Israel kanhi didto sa kamingawan. Nakita sa usab nato Kini
karon, mao rang matanga sa mensahe sa “Paggula gikan sa Egipto…?…” Niining adlawa
karon kining bahina sa Kasulatan natuman. Nakasabot na kamo sa Mensahe nga Iyang
giingon.

46 Tan-awa  ang  panan-awon  sa  Tucson  tulo  na  ka  tuig  ang  milabay.  Samtang
nagtindog ako didto sa dalan, lima ka tuig sa wala kadto Niya isulti, “Sa adlaw nga ang
siyudad  mag-ugsok  diha  sa  atubangan  sa  imong  ganghaan,  moliso  ka  paingon  sa
kasadpan.” Ang akong mga katawhan sa tabernaculo nga ania dinhi nahibalo nianang
profe—niadtong higayona. Mao kana.

Ug niadtong adlaw nga si Mr. Goyne ug ang uban pa kanila miadto ug miugsok ug
kayoy, giingnan ko ang akong asawa, “Anaay ipasabot niini.”

Siya mitubag, “Unsa man kini?”

Ug misulod ako ug akong gitan-aw ang gamay kong libro; ug didto anaa kini.Ug sa
pagkasunod buntag sa may alas dyes ang takna, samtang didto ako sa akong lawak sa
may alas-dyes ang takna, ang Manolunda sa Ginoo mitungha ug Siya miingon, “Lakaw
ngadto sa Tucson. Adto ka sa amihanang kasadpan sa Tucson kay adunay moabot nga
pito ka mga Manolunda nga magkutay nga moay motay-og sa tibuok kalibutan diha
kanimo.” Ug miingon, nga “Igasugilon kini kanimo didto.”

Pila man ang nahinumdum pa niana dinhi, sa wala pa kini mahitabo? Aniay mga
kalalaken-an nga nagalingkud karon dinhi  niining gabhiona nga nagtindog didto sa
paghitabo niini.Ug miingon nga ang Pito ka mga Timri sa mga tinago sa tibuok nga Biblia
pagabuksan ug motuman sa Pinadayag 10, nga sa Mensahe sa ikapitong manolunda
kining mga butanga mamatuman. Niining adlawa karon kining bahina sa Kasulatan
natuman  sa  inyong  mga  mata.  Niining  adlawa  karon  kining  bahina  sa  Kasulatan
natuman.

47 Sa miaging tuig nagtindog ako sa mao rang dapit si (Mr. Wood nga ania dinhi ug
ako), nanungas sa bungtod alang sa—sa usa ka pagbangutan sa nagmasakiton niyang
asawa, ang Espiritu Santo miingon, “Pagkuha ug bato, nga anaa diha; ilabay kini sa
itaas; ug kung mahulog na kini ingna, 'MAO KINI ANG GIINGON SA GINOO, adunay
mahitabo nga paggukon sa yuta. Sultihi siya nga iyang Makita ang kamot sa Dios sulod
sa pipila ka mga takna.”'

Giingnan ko si Mr. Wood (kanang ania karon ning gabhiona) ug nagtoo ako nga
walo o napulo kanilang mga kalalaken-an—o napulog-lima ang didto niadtong panahona,
sa dihang nahitabo kadto sa pagkasunod buntag, diin ang Ginoo nanaug pinaagi sa
alimpulos  ug  mihapak  sa  bukid  sa  among  palibot,  ug  miputol  sa  mga  tumoy  sa
kakahoyan,  ug  naghimog  tutulo  ka  mga  paglipak  nga  nagaingon,  “Ang  paghukom
moabot ngadto sa kasadpang kabaybayonan.”

Sa paghilabay sa duha ka adlaw ang Alaska hapit mounlod sa ilalum sa yuta. Ug
sukad niadto sa ibabaw ug sa ubos ang kabaybayonan ang mga binugwak sa paghukom
sa Dios batok niadtong espirituhanong tabil.

Adunay usa ka puthawng tabil; adunay kaway nga tabil; adunay kawayan nga tabil,
ug adunay usa ka sala nga tabil.

48 Ang sibilisasyon nagnunot uban sa adlaw; maingon usab niana ang Maayong Balita.
Sila gikan sa subangan ug kasadpan sama sa paglakaw sa adlaw, ug karon anaa kini sa
kasadpang kabaybayonan. Dili na kini makaadto pa sa halayo; kong moadto pa man kini
sa halayo, mobalik kini pag-usab sa subangan.

Ang profeta nag-ingon, “Moabot ang adlaw nga dili gabii o adlaw,” usa ka adlawng
mangiub, ting-ulan ug gabonon, igo na kung unsaon sa pagpasakop sa simbahan o
pagpalista sa inyong ngalan diha sa libro. Apan usa kini ka Kahayag sa panahon sa
kagahion. Niining adlawa karon kining bahinaa sa Kasulatan natuman.

Mao ra nga—mao nga s-u-n ang misubang sa subangan ang maong s-u-n ang
misalop  sa  kasadpan.  Ug  mao  rang  S-o-n  sa  Dios  ang  mianhi  sa  subangan  ug
mipamatuod sa Iyang kaugalingon ingon nga Dios ang nadayag sa unod ang mao rang
S-o-n sa Dios ang ania dinhi sa kasadpang bahin, ang nagpaila sa Iyang kaugalingon sa
taliwala  sa simbahan niining gabhiona,  ang mao sa gihapon kagahapon,  karon,  ug
hangtud sa kahangturan. Ang Kahayag sa Anak sa panahon sa kagabhion miabot na.
Niining adlawa karon dining bahina sa Kasulatan natuman dinhi kanato.

49 Hain na man ta niining panahong Abrahamnon? Hain na man tang dapita niining
dakung  panahon,  ning  panahon  diin  ania  kita?  Ang  tanang  mga  panan-awon
nangatuman na.Unsa na man kadtong usa ka ministro nga atong higala dinhi, nga atong
kaubang simbahan (si Junios Jackson), ang mianhi kanato usa niana ka gabii (ako didto
niadto)  ug  miingon,  “Anaay  a—akong  damgo,  Igsoong  Branham,  nga  nakasamok
kanako. Akong nakita ang tanang mga kaigsoonan nga nagkatigum didto sa usa ka
bungtod.”  Ug  miingon,  “Didto  sa  ibabaw  ning  maong  bungtod  gitudloan  mo  kami
niadtong mga letra nga nahisulat, sama sa usa ka mga letra nga kinulit sa bato sa mga
kapanahonan.  Sa  pagkahuman  na  nimo  niadto—kadtong  tanan  nga  nahuman  na,

giingnan mo kami, nga nagaingon, 'Paduol kamo,' ug miduol kaming tanan.”Miingon ka,
nga “Gikan ka sa usa ka dapit ug ingon sa adunay, sama sa usa ka bara ug gibunal sa
ibabaw niining gamayng pyramid nga naabli. Ug sa nahitabo na kini,” giingon, “dihay
batong bantilis nga walay sulat niini. Ug giingnan mo kami nga montan-aw niini. Ug
kaming tanan—misugod kaming tanan sa pagtan-aw.”  Miingon ka,  “Milingi  ako,  ug
hingmatikdan ko ikaw nga mipadulong paingon sa kasadpan kutob sa imong mahimo,
paingon sa pagsalopan sa adlaw.” Pila man ang nahinumdum niini?

50 Ug mitindog ako didto kadali  hangtud nga ang Espiritu Santo mipadayag niini.
Matud ko, nga “Ang tibuok Biblia, gikapadayag na ngadto sa mga katawhan pinaagi sa
pagkamatarung, pagkabalaan, sa bautismo sa Espiritu Santo, ang bautismo sa Ngalan ni
Jesus, ug tanan ning mga butanga gipadayag na, apan dihay mga tinago nga gililong
diha sa sulod, tungod kay ang Biblia tinimrihan sa Pito ka mga Timri. Kinahanglang
moadto ako didto aron pagpangita niini.”

Niadtong buntaga sa dihang ang pito ka mga Manolunda nanaug ug gipabuto ang
yuta  ug  ang  mga  bato  nanglupad,  pito  ka  mga  Manolunda  ang  mitindog  didto  ug
miingon, “Balik ngadto sa Jeffersonville diin didto ka gikan, tungod kay ang Pito ka mga
Timri sa pito ka mga tinago pagabuksan.”

Ania na karon, ato nang hisabtan ang kaliwat sa bitin; sa pipila ka mga adlaw, kon
itugot sa Dios, ato nang hisabtan sa hingpit ang panagtiayon ug panagbulag ug tanan
niining mga butanga nga giablihan sa Dios, sa matag Timri, sa mga tinago, sukad pa sa
pagkatukod  sa  kalibutan,  ug  atong—mapahimuslan  ang  Presencia  sa  Iyang  mga
panalangin. Tinuod kana. Niining adlawa karon kining bahina sa Kasulatan…

51 Ang “Life” magasin nakakuhag usa ka sinulat niini, “Usa ka kahibulongang malingin
nga  kahayag  ang  misaka  ngadto  sa  itaas  sa  Tucson  ug  sa  Phoenix”  sa  samang
kahimtang sa gisulti ko kaninyo hapit mag-usa ka tuig sa wala pa kini mahitabo, sama
kini sa u—usa ka triyangulo. Ang hulagway anaa gibitay sa simbahan karon. Kamong
anaay ingon nianang magasin nakabaton niini. Anaa kini diha nga walay kulang. Sila
miingon nga kaluhaag-pito ka milyas ang gihabugon ug katloan ka milyas ang gilapdon.
Wala pa gayud sila makasabot kung unsay nahitabo. Mipakita kini nga makapahibulong
ug mipahawa nga makapahibulong.

Ug si Igsoong Fred Sothmann, ug si Igsoong Gene Norman, ug ako nagtindog didto,
tulo ingon nga usa ka saksi, sama kanhi didto sa ibabaw sa bukid: si Pedro, Santiago, ug
si Juan aron pagsaksi; nagtindog didto ug nagtutok kung kanus-a kini mahitabo ug
nakita kini nga nahitabo gayud.Anaa na kini, diha sa kalangitan nga bisan gamay walay
dag-um, walay kaumog, walay bisan unsa man nga mahimong u—usa ka gabon. Unsa
bang hitaboa nga diha man kadto? Mao kadto ang mga Manolunda sa Dios nga mibalik
human sa ilang Mensahe. Niining adlawa karon dadtong maong profesiya natuman sa
atong taliwala. Niining adlawa karon kining bahina sa Kasulatan natuman.

Bantayi.  Ang  Pito  ka  mga  Timri  naabli  na,  ang  alimpulos  didto  sa  kasadpang
kabaybayonan. Karon, ayaw kining pakyasa sama sa ilang gibuhat kaniadto.

52 Karon, ang atong pagtagad nagkahaduol  na sa atong adlaw. Unsay giingon sa
Kasulatan bahin niini karon ug bahin sa takna diin ania kita? Si Jesus nagsulti…Wala
akoy igong panahon sa paghisgot kanilang tanan, apan akong hisgotan kining usa sa dili
pa nato tapuson.Si Jesus nag-ingon sa San Lucas capitulo 17, bersiculo 30, si Jesu-
Cristo, ang Pulong Mismo (Motoo ba kamo niana?)—si Jesu-Cristo, ang Pulong Mismo
nahimong unod, misulti  ug miingon kung unsay mahitabo sa Pulong sa katapusang
panahon, unsay ilhanan sa katapusan sa kalibutan. Iyang gisultihan sila nga ang nasud
batok nasud, apan miingon Siya, “Maingon sa mga adlaw sa Sodoma, mahitabo usab
kini sa adlaw nga ang Anak sa tawo igapadayag na.”

Karon, sa pag-anhi ni Jesus dinhi sa kalibutan, mianhi Siya sa ngalan sa tutulo ka
mga Anak: Anak sa tawo (nga mao ang profeta), Anak sa Dios, ug Anak ni David.Karon
sa Iyang pagpuyo dinhi sa kalibutan; wala gayud Siya moingon nga Siya mao ang Anak
sa Dios, Siya miingon, nga “Ako mao ang Anak sa tawo.” Si Jehova Mismo gitawag ni
Ezekiel  diha  sa  mga  profeta  nga  “anak  sa  tawo,”  tungod  kay  Siya  moanhi  aron
pagtuman sa Kasulatan ingon nga usa ka profeta. Si Moises nag-ingon, “Ang Ginoo nga
inyong Dios magtindog ug usa ka Profeta nga sama kanako.” Mao kanay hinungdan nga
dili  Siya  mahimong Anak  sa  Dios  diha  niana,  tungod  kay  Siya  Anak  man sa  tawo.
Siya…Ang  Pulong  miduol  sa  mga  profeta  ug  Siya  mao  ang  Pulong  diha  sa  Iyang

Kahupnganan: Anak sa tawo, ang labawng Profeta, dili kun labawng Profeta, kondili ang
Dios ang Profeta. Ang Kinatibuk-an sa Pagkadios sa pagkalawas diha Kaniya; busa, Siya
mao ang Anak sa tawo.

Karon, sulod na sa duha ka libo ka tuig Siya atong naila nga Anak sa Dios, ang
Espiritu.Ug sa milenyum Siya mahimong Anak ni David diha sa trono. Hisayran ra nato
kana, nga nagtoo sa mga Kasulatan.

53 Karon, si Jesus nag-ingon sa katapusan gayud niining panhona sa iglesia diin ania
kita, nga ang Anak sa tawo igapadayag pag-usa sa samang kahimtang sama kanhi sa
Sodoma.Tan-awa kung giunsa  Niya  subay sa  kasaysayan ang paghatag niini.  Siya
miingon, “Sama kanhi sa mga adlaw (ang nahauna) ni Noe, sila nanagpangaon, nanag-
inum, nanagpangasawa, nanagminyoanay.” Ug unya Iyang gidala ang sunod ngadto sa
Anak sa tawo didto sa Sodoma, tungod kay didto Iyang pagatagdon ang mga Judio.
Dinhi  sa  Sodoma Siya nagtagad sa mga Gentil.  Didto Iyang gilumsan silang tanan
pinaagig tubig diha sa paghukom. Ania karon ang mga Gentil; Iyang gisunog silang
tanan sa adlaw sa Sodoma. Mao kana; ang kalibutan sa mga Gentil nasunog didto.

Ug ang ingon mahitabo unya kung ang Anak sa tawo igapdayag na dili na tubig,
kondili kalayo na niining panahona. Si Jesus mibasa gikan sa mao rang Genesis 23 nga
atong gibasa, sa dihang Iyang gibasa ang bahin sa Sodoma.

54 Karon,  atong gidawat ang mga kahimtang nga gihisgotan sa—sa kalibutanong
kahimtang sa Sodoma, sa mga Sodomanhon, ang kahimtang sa Sodoma. Ang matag
usa kanato moingon, “Amen” niana; kami nagatoo niana. Maayo.Ug ang espirituhanon
nga kahimtang sa Laodicea, ang iglesiang natural, moingon ta na “Amen” niana, ug
dawaton ang ilang mga ilhanan. Nahibalo kita nga ang matag ilhanan anaa na: ang
iglesia anaa na sa Laodicea; nahibalo kita niana. Nasayud ta nga ang kalibutan anaa na
sa kahimtang nga Sodoma. Mao ba? Modawat ta niana.Apan unsa na man ang ilhanan ni
Abraham, ang usa nga nagpaabot alang sa anak nga gisaad? Lahi ra kadto.Hinumdumi,
nga dihay ilang Sodoma kaniadto, dihay ilang mensahero. Ug si Abraham dihay iyang
Mensahero kaniya. Si Abraham nagpaabot sa adlaw adlaw tungod sa da—daw butang
nga dili mahitabo: Si Sara, kasiyam-an na ug siya, usa na ka gatus. Sumala sa saad sa
Dios sa gihapon nagpaabot siya. Taliwala sa daghang mga pagtamay naghulat siya
niadtong anak. Mao usab kana ang tinuod nga magtotoo nagpaabot sa gisaad nga Anak
nga mobalik.

Himatikdi, nga sa wala pa moabot ang anak, dihay usa ka ilhanan nga gihatag
kaniya. Dili ba mao ra man ang ilhanan sa pagbalik sa Anak nga ipadayag ngadto sa
Harianong Kaliwat  ni  Abraham nga naghulat  sa  Harianong Anak,  sama kanhi  kang
amahan nga si Abraham alang sa natural nga Anak? Husto ba kana? Si Jesus nag-ingon
dinhi sa San Lucas 17:30, sa dili pa moabot kining panahona, nga ang Anak sa tawo
igapadayag sama sa Iyang gibuhat didto sa mga adlaw sa Sodoma, sa wala pa magun-
ob ang Sodoma. Karon, nagpaabot kita ug usa ka ilhanan.

55 Karon,  atong  hisgotan  ang  kahimtang  sa  panahon  sama  kanhi  sa  Sodoma.
Himatikdi, nga ang tanan nagpadulong na ngadto sa Sodomanhong, kalibutan. Akong
mahinumduman ang usa sa mga director sa sine ang mibutang ug usa ka hulagway dili
pa lang dugay, ug nakakita ako niini; mao kadto ang Sodoma. Kong nakakita kamo niini
ug  walay  lain  niana  gawas  niadto,  sulayi  ang  pagtan-aw  niini.  Usa  kadto  usa  ka
maayong hulagway sa Hinusang Nasud karon—ang Holiwod, managsama gayud ang
matang sa binistihan ug ang uban pa nga ilang ginabuhat, mga dagkung palahubog ug
uban pa—usa ka relihiyosong kulto sa mga katawhan, nga ginganlag-relihiyoso.

Himatikdi, nga ang Sodoma may usa ka saksi. Ug usa ka tawo nga ginganlag si Lot,
nga pag-umangkon ni—ni Abraham. Karon, si Abraham wala molugsong sa Sodoma.
Siya  ug  ang  iyang  panon—siya  may  usa  ka  dakung  panon  uban  kaniya,  nga  igo
makaaway ug usa ka dosenang mga hari ug sa ilang mga sundalo; siya may usa ka
dakung panon uban kaniya. Ug naglingkud siya sa ilalum sa kahoyng tugas usa ka adlaw
sa nakita niya ang mga butang dili  mayo; walay tawong naginlabot kaniya, apan sa
gihapon naghulat siya niadtong saad. Himatikdi karon, pag-ayo, sa dili pa nato tapuson.
Samtang naglingkud siya didto, didto sa ubos dihay nagsingabot nga tuo ka Lalake nga
nagpaingon kaniya. Ang duha Kanila miadto sa Sodoma ug miwali sa Maayong Balita
kanila nga migawas—ngadto kang Lot. Husto ba? Apan ang Usa mipabilin uban kang
Abraham. Himatikdi, nga ang Usa nga mipabilin kang Abraham mao ang Dios Mismo;

ang laing duha Manolunda nga mga mensahero.

56 Karon,  didto  sa  Sodoma  walay  mga  milagro  nga  ilang  nabuhat,  gawas  sa
paghampak kanila nga mangabuta; ug ang pagwali sa Maayong Balita mao kanunay
paghampak kanila nga mangabuta.

Karon, tan-awa ang kahimtang niadtong adlawa. Dihay natural nga simbahan. Anaa
kanunay sa tutulo (sumala sa akong giingon sa miaging gabii) ang Dios gipaila. Dihay
Sodomanhon, ang Lotihanon, ug ang Abrahamanhon. Anaa kini sa mao rang kahimtang
niining gabhiona, ang pagkabutang sa kalibutan nahisama niana.

Mangutana akog usa ka butang. Tan-awa kining pagkabutang karon. Si Abraham
nagtawag niining Tawhana nga nakigsulti  kaniya, nga si Elohim. Ang Hebreohanong
pulong nga “Elohim” nagkagulogan nga “ang Bugtong may katakus, ang Usa nga maoy
Bugtong Walay katapusan, si Elohim, ang Dios Mismo.

Sa sinugdan…Sa Genesis 1 nag-ingon, “Sa sinugdan, ang Dios…” Tan-awa diha sa
Hebreohanon nga pulong ang Griegong pulong diay, “Sa sinugdan si Elohim nagbuhat sa
mga langit ug yuta.”

57 Ania Siya, sa Genesis, diha sa 22 ania karo…Siya miingon…?…Sugod sa—o diha sa
20…Siya miingon…Ug iyang gitawag ang ngalan niining Tawhana nga Elohim. Nganong
iya mang gibuhat kini? Ang Dios nagpakita sa tawhonong unod, kadtong milingkud
kauban kang Abraham ug mikaon ug karne ug tinapay, miinum ug daghang gatas, ug
mikaon ug daghang tinapay (ang Dios Mismo) ug nawala diha-diha kang Abraham. Apan
Iyang gihatagan siyag usa ka ilhanan.  Himatikdi,  nga kadtong maong ilhanan mao
kadtong Iyang gitalikud ang Iyang likud sa tolda. Ug hinumdumi, nga si Abraham ang
iyang ngalan mao si Abram pipila ka adlaw sa wala pa kadto, ug si Sarah mao si Sarra
sa wala pa kadto—S-a-r-r-a, ug unya S-a-r-a-h ug si A-b-r-a-m ngadto kang A-b-r-a-h-
a-m. Ang “Abraham” nagkagulogan nga “amahan sa tanang kanasuran.”

Karon, bantayeg maayo dinhi, ug atong makita ang pagkabutang sa takna diin ania
na kita karon, sumala sa giingon ni Jesus nga tan-awon kining maong kahimtang. Ato
nang nakita ang uban niining tanan; karon atong tan-awon ang Harianong Kaliwat, kung
unsang kahimtanga ang anaa diha nga atong Makita.

Karon, kining Tawhana miingon, “Abraham, hain man ang imong asawa, nga si
Sarah?”

Ug si Abraham mitubag nga nagaingon, “Anaa siya sa tolda sa Imong

likud.“

Karon, wala Niya siya Makita. Giunsa man Niya pagkasayod nga ang iyang ngalan
mao si Abraham? Giunsa Niya pagkasayud nga ang iyang ngalan mao si S-a-r-a-h?“
Abraham, hain ang imong asawa, nga si Sarah?”

Siya mitubag nga, “Anaa siya sa tolda sa Imong likud.”

Ug Siya miingon, “Moduaw A—-(ang ”Ako“. Mao ang ilis sa ngalan) Ako sumala sa
saad. Ang imong asawa manganak na. Toohi Ako Karon; kay Akong tumanon kini.”

58 Ug si  Sarah didto  sa tolda sa luyo (nagapaminaw, o  nagapamati,  bisag unsay
inyong ingalan niini), nagpaminaw didto sa tolda, nagkanayon—nga nagkatawa nga
nanampong sa baba ug miingon, “Karon, ako, ang usa ka babayeng tigulang sama
kanako, may kalipay pa ba sa akong ginoo ug siya usab tigulang na, gikan diha sa usa
ka  gatus  ang  panuigon.  Oh,  wala  kini  mahitabo  sulod  sa  daghan,  kaayong  mga
katuigan.”

Ug  ang  Tawo,  T-a-w-o,  naglingkud  didto  nga  nagkaon,  diha  sa  tawhonong
kahimtang, miinum ug mikaon sama sa usa ka tawong kasarangan nga may nga abog
ang Iyang bisti, ug mga abog sa Iyang tiil, ug gihugasan kini ni Abraham: Ang Dios
Mismo, mitan-aw sa palibut ug siya miingon, “Nganong mikatawa man si Sarah didto sa
likud sa tolda, nga nagaingon niini?” Iyang nasabot, nakaila sa gipamalandong ni Sarah
didto sa sulod sa tolda sa Iyang likud. Husto ba kana?

Karon, kung moabot na ang Harianong Kaliwat ni Abraham dinhi sa kalibutan, unsa
nga ilhanan ang Iyang ipakita? (Anak sa tawo.) Si Simon miadto, Kaniya usa niana ka
adlaw. Ug gidala siya ni Andres. Siya miingon, “Ang imong ngalan mao si Simon; ikaw
mao ang anak ni Jonas.” Siya miingon…Tan-awa, mao kadtoy nakapahimo kaniyang

magtotoo.

59 Si Felipe miadto ug gidala si Nathanael; mibalik ug miingon, “Dali tan-awa ang
Tawo Kinsa a—among nakita: si Jesus nga taga Nazareth, nga Anak ni Jose.”

Siya  miingon,  “Karon,  ayaw una.  Anaa  bay  butang  maayo  nga  gikan  sa  mga
fanatico?” Siya mitubag, “Dali tan-awa.”

Ug sa paghiabot ni Felipe sa Atubangan ni Jesus uban kang Nathanael, si Jesus
mitotok  kaniya  ug  miingon,  “Tan-awa,  ang  usa  ka  Israelinhon  kang  kinsa  walay
ikasaway.”

Siya mitubag, “Rabbi, kanus-a Mo man ako hiilhi?”

Siya mitubag, nga “Sa wala ka pa tawga ni Felipe, sa didto pa ikaw sa silong sa
kahoy, nakita ko na ikaw.”

Siya mitubag, Rabbi, Ikaw mao ang Anak sa Dios. Ikaw mao ang Hari sa Israel.“

60 Kadtong  usa  ka  babaye  didto  sa  atabay,  sa  iyang  kahimtang  nga  usa  ka
mananapaw, miabot (usa kini ka gamayng paghulagway nga sama niini) aron magkabu
ug tubig, gipaadto ni Jesus ang Iyang mga tinun-an aron mamalit ug pagkaon. Ug sa
miadto siya aron magkabu ug tubig, Siya miingon, “Paimna ra Ko, babaye.”

Siya mitubag, “Dili makatarunganon Kanimo ang pagsulti niana. Kay aniay atong
panagkabangi  dinhi.  Karon,  kamong mga Judio  walay pakigharong kanamong mga
Samarianhon; kami dili usab makigharong kaninyo.”

Siya  miingon,  “Apan babaye,  kong nakaila  ka  pa  lang unta  kung Kinsa  kining
nakigsulti kanimo, mangayo ka unta Kanako ug mainum. Hatagan Ko ikawg tubig nga
dili na kinahanglan moanhi ka pa aron pagkabu.”

Didto Iyang nakita kung unsay iyang kahimtang, kung unsa kadto. Siya miingon,
“Lakaw kuhaa ang imong bana ug umanhi ka.”

Siya mitubag, nga “Wala baya akoy bana.”

Siya miingon, “Husto ang imong gisulti. Tungod kay may lima ka na, ug ang usa
nga imong gikapuyo karon dili imong bana.”

Siya miingon, nga “Sir, akong gibati nga Ikaw usa ka profeta. Kami nahibalo nga
kung moabot na ang Mesiyas Iyang ipakita kanamo kining mga butanga.”

Si Jesus miingon, “Ako mao Siya.”

Niadtong higayona midali siya pag-adto sa siyudad ug miingon, “Dali tan-awa ang
usa ka Tawo si Kinsa mitug-an kanakog mga butang nga akong nabuhat. Dili ba mao
kini ang Mesiyas?”

61 Bantayi,  kay  Iya  kining  gibuhat  sa  atubangan  sa  mga  Judio  ug  sa  mga
Samarianhon, apan wala sa mga Gentil. Ang mga Gentil, kita mga pagano sa ilang mga
adlaw (sa ubang mga nasud), magdala silag mga bunal sa atong likud, nga magasimbag
mga  dios-dios;  wala  ta  magpaabot  ug  Mesiyas.  Mopakita  lamang  Siya  kanila  nga
nagpaabot  Kaniya,  ug  kita  nagpaabot  Kaniya.  Apan  kadtong  nag-angkon  nga
nagapaabot Kaniya, ang simbahan mismo, sa dihang nakita na nila nga nahitabo kadto,
sila miingon, “Siya usa ka yawa; siya usa ka manghihimalad, usa ka Beelzebub.”

Ug  si  Jesus  miingon  nga  pasayloon  sila  sa  sala  tungod  kay  wala  man  Siya
mamatay,  apan miingon nga moabot ang adlaw nga moabot ang Espiritu Santo ug
buhaton ang samang butang, ug ang mosultig usa ka pulong batok Niini dili na gayud
mapasaylo. Kadtong adlawa mao kini, diin ang matag pulong magakauyon. Ang mosultig
pulong batok Niini, dili na gayud mapasaylo dinhi niining kalibutana o sa kalibutan nga
moabot.
62 Mao kadto ang Harianong Kaliwat ni Abraham. Ug dinhi niini kadtong Harianong
kaliwat ni Abraham (nga mianhi tungod niadtong kalig-onan niadtong Tawhana nga
milingkud didto uban kang Abraham) mianhi arong pamatud-an nga mao ra kadto nga
Dios ang nagsaad niining adlawa, sama kanhi sa mga adlaw sa Sodoma, maingon usab
niini sa pag-abot sa Anak sa tawo, kung ipagadayag na Niya ang Iyang kaugalingon
ingon  nga  Anak  sa  tawo.  Amen.  Niining  adlawa  karon  kining  bahina  sa  Kasulatan
natuman.

Tan-awa ang kahimtang ta karon. Tan-awa ang iglesia diin ang Anak sa Dios… Tan-

awa ang adlaw nga mangiub; tan-awa ang tanang mga profesiya. Karon, ang butang
makapagibulong—ang atong mga bisita makaturunganon sa ingon, kong ang kahimtang
managsama sa Sodoma.

Dihay tulo Kanila ang miabot—tulo ka mga Tawong inila ang gipadala gikan sa
langit; atong dawaton nga—tulo sila; ang Usa nagpabilin kang Abraham. Didto silang
tanan magsugod didto, apan ang Usa nagpabilin kang Abraham; ang uban kanila miadto
sa Sodoma. Husto ba? Ug si Abraham nausab ang ngalan, gikan kang Abram ngadto
kang Abraham. Tinuod? Walay usa ka higayon nga ang kasaysayan—ang iglesia sa
kalibutan nakabaton ug usa ka ebanghilista nga nakaadto niini nga ang tumoy sa ngalan
h-a-m hangtud niining adlawa—si Billy G-r-a-h-a-m. Husto ba? G-r-a-h-a-m, unom ka
mga letra. Ang A-b-r-a-h-a-m pito ka mga letra, apan ang G-r-a-h-a-m unom ra ka
letra, nga mao ang kalibutan: tao. Nakita mo?

63 Tan-awa kung unsay miadto didto karon dili ba silang mga mensahero, nga gikan
sa langit. Anaa bay usa ka tawo dinhi sa kalibutan nga nagwali sa paghinulsol nga tataw
kaayo sama kang Billy Graham? Diha bay usa ka tawo nga nagmalampuson diha sa
katawhan  sama  kang  Billy  Graham?  Wala  pa  gayud  sukad  usa  ka  tawo  dinhi  sa
kapupud-an. Oh, Billy Sunday ug uban pa dinhi sa Hiniusang Kanasuran, gawas kang
Billy  Graham  nga  naila  na  sa  tibuok  kalibutan.  Tan-awa  kung  hain  ang  iyang
pagkatinawag?  Didto  sa  Sodoma.  Ug  anaay  iyang  kaubanan  didto  ang  simbahang
Pentecostal: usa ka Oral Roberts.

Apan unsa na man ang pinili nga pundok? Unsang matanga sa ilhanan ang ilang
nakita?  Unsay  ilang  naangkon?  Halleluia.  “Kini  mao  ang  Kahayag  sa  panahon  sa
kahaponon.” Niining adlawa karon kining bahina sa Kasulatan natuman. Niining adlawa
karon ang saad sa Dios natuman. Nahibalo kita nga maoy kamatuoran. Ania Siya karon
dinhi niining gabhiona sama sa Iyang gibuhat kanhi.

64 Karon, aron pagwali niini…Sumala sa akong giingon dili pa lang dugay, nga kung
magwali  kag bisag unsa ug kung kini mao ang Maayong Balita sa Kamatuoran, nan
katungdanan sa Dios ang pagpaluyo niana. Husto ba kana? Karon, kon mao man kana,
pasagdi  ang  Dios  nga  nagsulat  sa  Pulong,  pasagdi  ang  Dios  nga  maoy  naghimog
profesiya, pasagdi ang Dios Kinsa mao ang Dios sa Pulong nga moanhi ug pamatud-an
nga Siya Dios sa gihapon.

Maingon nga si  Elias  mitungas sa bukid nga nagtan-aw—si  Eliseo miadto aron
pagtan-aw kang Elias, siya miingon, “Gusto akog doble nga panulondon.” Ug ang kupo
nga diha kang Elias gihulog ngadto kang Eliseo. Milakaw siya ug gilubid kadtong habol
ug gibunalan ang suba ug miingon, “Hain na man ang Dios ni Elias? Ang samang butang
nga nahitabo kang Elias, nahitabo kang Eliseo. Ug mao ra nga Maayong Balita, mao ra
nga gahum,. Mao ra nga anak sa tawo ang kagahapaon, mao ang karon, ug ang sa
palaaboton: Mga Hebreohanon 13:8. Motoo ba kamo niini?

Karon, pangutan-on ko kamo. Dili ako mao Siya, apan ania Siya karon. Kutob ra
kita sa pagdala.

65 Kamong anaa diha nga nagmasakiton ug nag-antus (kamo nga nasayud nga wala
ako makaila kaninyo, tugoti ang Dios karon, kong ikapaubos ko pag-ayo ang akong
kaugalingon…), pag-ampo kamo ug pangayo sa Dios.

Wala ako managhap…Anaa bay mga kard dinhi sa pagpaampo, anaa ba? Wala,
ambot…Wala gayud kami manghatag ug mga kard sa pagpaampo. Maghimo tag mga
pagpangampo—o pagpangayo sa masakiton dinhi sinbahan. Apan pag-ampo kamo.Ug
nahibalo kamo nga wala gayud ako makaila kaninyo. Nakita mo? Nakaila kamo kanako,
Jeffersonville. Dili  ako gusto nga ang mga taga Jeffersonville maoy mobuhat niana;
maoy akong gusto ang mga tawo nga dili taga dinhi. Aron tan-awon kong mopadayag ba
gihapon  ang  Dios.  Tan-awon kong  Siya  mao ba  sa  gihapon  kagahapon,  karon,  ug
hangtud sa kahangturan.

Buhata ang sama sa gibuhat niadtong usa ka babaye. Milabay Siya ug giingnan
niya,  “Nagtoo  ako  niining  Tawhana.”  Gitalinugoan  siya  ug  maiingon  siya,  “Kong
makahikap lang ako sa sidsid sa Iyang kupo, nagtoo ako nga mamaayo gayud ako.”
Husto ba kana?

Tungod  sa  iyang  pagtoo,  niadtong  adlawa  ang  Kasulatan  natuman.  Iyang
gibugkosan ang kasingkasing nga nasamdan, ug giayo ang masakiton ug ang bakul.

Ug sa nahikap na niya ang Iyang kupo ug milakaw ug milingkud, Siya miliraw ug
miingon, “Kinsay mihikap Kanako?” Giunsa man Niya pagkasayud niadtong duot sa
katawhan (tingalig mga katloan ka pilo kay sa ania dinhi niining gabhiona, linibo sila),
giunsa man Niya pagkasayud niini? Siya miingon, “Kinsay mihikap Kanako?” Wala kadto
Niya isulti aron lang makasulti, Iya kadtong gisutli tungod kay tinuod kadto. Ug Siya
miingon, “Kinsay mihikap Kanako?” Ug diha-diha, miliraw siya ug nakita ang gamayng
babaye (diin didto siya maglingkud o magtindog, bisan kung unsay iyang kahimtang),
giingnan nga ang iyang talinugo wala na.Mao kadto si Jesus kagahapon; mao kana Siya
karon.

Motoo ba kamo niana?

66 Wala ako makaila kaninyo; ang Dios lamang. Apan naay sakit sa imong kilid nga
maoy nakasamok kanimo. Mao kana naglingkud ka diha nga nagaampo bahin niini. Wala
mo ba ako hiilhi? Dili ta managkaila ang usag usa; tindog kon ugaling mao man. Wala ko
ikaw hiilhi. Kanang tawo nga anaa diha sa suok, kining batan-on. Ikaw usab anaay sakit
sa totunlan. Mao kana. Nag-ampo ka tungod kay usa ka kaministro. Anaa kay mga
gikasabot  nga kinahanglan imong atimanon.  Mao kana.  Motoo ka ba nga ang Dios
nahibalo kung kinsa ka? Si Reverendo Mr. Smith, karon makahimo ka na paglakaw ug
maayo na; si Jesu-Cristo nag-ayo kanimo. Lakaw sa imong tigum; ang imong tutonlan
dili na makasamok kanimo.

Kinsay iyang gihikap?

67 Aniay usa ka tawo nga naglingkud dinhi; anaay iyang giantus. Anaay iyang tumor
sa iyang wala nga baga. Siya wala—siya dili taga dinhi. Usa ka kanhi ka miniro. Mao
kana. Wala gayud ako makaila kanimo; kong mao man kana, isawilik ang imong kamot.
Ang tumor sa imong walang bag, ug nangandam ka aron magpaopera. Mao ba? Uh-huh.
Dili ka taga dinhi; tagalain kang lungsod. Taga Virgina ka. Mao kana. Motoo ka ba nga
ang Dios nakaila kanimo kung kinsa ka? Mr. Mitchell (Husto.), pauli ug mamaayo ka na.
Si Jesu-Cristo maoy nag-ayo kanimo. Pangutan-a ang tawo; wala ko gayud siya makita
sukad sa akong kinabuhi. Diha niana naglingkud nga nag-ampo. Niining adlawa karon
kining bahina sa Kasulatan…

Aniay usa ka babaye dinhi nga naglingkud sa akong likud, sama kang Sarah nga
didto sa tolda. Nag-ampo siya alang sa usa ka dalaga. Tindog. Ang anak nga babaye
wala dinhi; atua siya sa halayo. Ang dalaga adunay…Managsama ra kamo niadtong usa
ka babaye nga miduol kang Jesus nga ang iyang dalaga kanunay nga samukon sa yawa.
Ang babaye-gigamhan sa yawa. Wala siya dinhi; siya taga—tag Amihanang Carolina
kamo. Motoo ka ba niana, ug mao kanay Kamatuoran dili ba? Mrs. Orders, makapauli ka
na. Kong motoo ka uban sa bug-os mong kasingkasing, imong mgakita ang imong anak
nga babaye sama sa nahitabo niadtong mga adlawng nanglabay nga si  Jesu-Cristo
miingon nga mahitabo kini.

68 Niining adlawa karon kining bahina sa Kasulatan, ang ilhanan sa Sodoma, ang
ilhanan sa Labawng-Kaliwat, ang ilhanan sa natural nga iglesia, niining adlawa karon
kining bahina sa Kasulatan natuman sa inyong taliwala. Motoo ba kamo niini? Imo ba
Siyang dawaton karon dayon nga imong Manluluwas ug Mananambal?  Itindog ang
inyong mga tiil  ang matag usa kaninyo ug moingon, “Ako nang gidawat ang akong
kaayohan; akong gidawat. Siya nga akong Manluluwas; akong gidawat Siya ingon nga
akong Hari.” Ang matag usa itindog ang inyong mga tiil.

Niining adlawa…Paminaw, mga higala.Iyang gibasa ang Kasulatan, ug gihatag ang
Biblia pagbalik ngadto sa sacerdote, ug giingon nga ang tanang mga mata sa mga tawo
mitutok Kaniya.  Ug mitan-aw Siya kanila ug miingon, “Niining adlawa karon kining
bahina sa Kasulatan natuman.”

Akong gibasa ang Kasulatan, mga denosena o uban sa daghang mga kalig-onan
nga ania na kita niining katapusang adlaw, ang kaliwatan nga makakita sa pagbalik ni
Jesu-Cristo dinhi sa kalibutan. Ug ako magaingon kaninyo niining gabhiona sa pag-usab,
nga niining adlawa karon kining bahina sa Kasulatan natuman sa inyong mga mata.

Kamong anaa sa Tucson, kamong taga California, kamong taga New York, diha
nianang nakahok-ap sa telepono,  niining adlawa karon kining bahina sa Kasulatan
natuman sa inyong mga mata. Maglinipayay ta ug magmaya, tungod kay ang kasal sa
Cordero haduol na, ug ang iyang Pangasaw-on—ang Iyang Pangasaw-onon nag-andam
na sa Iyang kaugalingon.

Atong ibayaw ang atong mga kamot ug ihata Kaniya ang himaya, kamong tanan
nga mga katawhan. Ang Dios magapanalangin kaninyo.

